
1.Asissen n usentel   

Aselmed n tura yebded ɣef uselmed s yisenfaren i yebḍan d tugzimin. Tineggura-a, ad 

naf deg-sent tirmad (taɣuri d tegzi n uḍris, tirawalt,tajerrumt, tanfalit s tira akked tenfalit s 

timawit ). Anagraw-a n uselmed yebded ɣef useqdec n tzemmar n yinelmaden, d ayen ara 

ten-yeǧǧen ad snernin timussnwin-sen, ad tent-id-bnun s yiman-s-nsen. 

Deg umahil-nneɣ nefren tarmudt n tenfalit s timawit, deg-s nra ad tezzi  tezrawt ɣef usentel: 

“aselmed n tenfalit s timawit n tutlayt n tmaziɣt deg tneɣrit”.  

Tanfalit s timawit, d tarmudt turmidt ideg d-yeskunay unelmad dakken yegza ayen 

akk i yeɣra deg tirmad-nniḍen akked tzemmar-is deg useqdec n tutlayt  n tmaziɣt deg 

tneɣrit, yezmer ad yessenfali. D anect-a ara yesnernin tizemmar n yinelmaden akked wazal n 

tenfalit s timawit deg tneɣrit d tmetti  deg tutlayt n tmaziɣt am tutlayin-nniḍen acku yal 

tutlayt adda-ines d timawit. Nefren asentel-a, acku  yesɛa azal s waṭas anect-a yettwabder-d 

deg umagrad  Comment Enseigner L’expression oral, 

« Tanfalit s timawit i wumi semman tura afares s timawit deg Lurup, tettili ilmend n 

yiḍrisen yellan d tamudemt, d tazmer i yessefk ad tt-lemden yinelmaden. Tanfalit s timawit; 

d asenfali deg tegnatin yemgaraden, d assaɣ n teywalt gar umsiwel d umseflid, d tin 

yessawalen i tegzi n wayeḍ. Iswi-s d afares n tinawt s timawit deg tegnatin tiywalanin,d 

tazmert i yettalelen inelmaden akken ur seɛɛun ara uguren n ususru,  n wanya, n yimesla, 

uguren n tegzi ( deg tegnit n tnezzarirt ), daɣen uguren n tjerrumt n timawit. »1 

Rnu ɣer  waya, tanfalit s timawit,d iswi n uselmed n tirmad-nniḍen n tutlayt n tmaziɣt 

acku d tarmudt ara yeg uselmad ɣer taggara n tugzimt tasnalmudant, deg-s ad yefk tagnit i 

unelmad ad yesseqdec timussniwin-is i d-yewwi seg tirmad-a (taɣuri d tegzi n uḍris, tirawalt, 

tajerrumt, taseftit, tanfalit s tira ). Deg termudt-a, ad d-yesken unelmad tizemmar-is deg 

useqdec n tutlayt, tizemmar n tegzi akked teywalt s timawit. 

 

 

                                           
« L’expression orale, rebaptisée production orale depuis les textes du cadre commun de référence, est 

une compétence que les apprenants doivent progressivement acquérir, qui consiste à s’exprimer dans les 
situations les plus diverses . Il s’agit d’un rapport interactif entre un émetteur et un destinataire, qui fait appel 
également à la capacité de comprendre l’autre. L’objectif se résume en la production d’énoncés à l’oral dans 
toute situation communicative.Les difficultés ne sont pas insurmontables, mais il s’agit d’une compétence 
qu’il faut travailler avec rigueur, et qui demande à surmonter des problèmes liés à la prononciation, au rythme 
et à l’intonation (voir unité sur la correction phonétique), mais également des problèmes liés à la 
compréhension (en situation interactive), à la grammaire de l’oral . 

1 .[www.khouasweb . 123. Fr ] / [biblio-FLE-blogspot . com ], Mardi 29 janvier 2013 . 

2.Agnu  

Tanfalit s timawit, d yiwen n yiswi n uselmed n tutlayt. Ɣef waya ad d-nefk kra n 

yisteqsiyen i aɣ-d-yusan seg tikti-a:  

-D acu i d tanfalit s timawit ? 

 -Amek i tettuselmad tenfalit s timawit ? 

-D acu i d iswi n uselmed n tenfalit s timawit ? 

-D acu-ten wuguren n uselmed n tenfalit s timawit deg tneɣrit ? 

-D acu i d assaɣ yellan gar tenfalit s timawit akked tegzi s timawit? 

Iswi-nneɣ seg umahil-a, ad nwali, ma tettuselmad tenfalit s timawit deg tneɣrit deg 

uswir wis kraḍaɣerbaz alemmas. Ma yettunefk-as wazal, ma tella tenfalit s timawit n tmaziɣt 

d tazmert ɣer yinelmaden, ma itteg-as uselmad assaɣ akked  tegzi s timawit. 

Ma d tamukrist ɣef wacu ara tezzi tezrawt-nneɣ d ta: D acu-ten wuguren n uselmed n 

tenfalit s timawit deg tneɣrit ?  

3.Turdiwin  

Akken ad d-nerr ɣef usteqsi-a agejdan (tamukrist ), nefka-d snat n turdiwin; 

tineggura-a d tiririyin i d-nefka send ad nruḥ ɣer unnar. Turdiwin-a d ti:    

1-Zemren ad ilin wuguren deg useqdec n tutlayt deg wayen yerzan iswiren n 

tneggarut-a: tamsislit, tasnamka, taseddast, amawal. 

2-Zemren ad ilin wuguren deg teywalt s timawit akked tegzi, ma yella aselmad ur 

iqqin ara gar tenfalit s timawit akked tegzi s timawit acku tineggura-a; d snat n tzemmar i 

yellan myekcament, yiwet tesra i tayeḍ, ur nezmir ara ad nebḍu gar-asent. 

Iwakken ad nessiweḍ ad d-nerr ɣef yisteqsiyen-a, ad nwali  d acu-ten wuguren-a;  

neḥḍer tugzimt tasnalmudant akken temmed. Deg unadi-a nefren ad neg tannayt n tneɣrit 

ɣer uswir wis kraḍ, aɣerbaz alemmas.  

Deg umahil-a, ad nessissen tiẓriyin tisnalmudanin akked tsensegmanin timaynutin i d-

yewwin ɣef uselmed n tenfalit s timawit akked tegzi s timawit. Deg tannayt-nneɣ, ad nerr 

lwelha-nneɣ ɣer tenfalit s timawit akked wuguren i d-yettmagar uselmed-is deg tneɣrit ɣer 

uswir wis kraḍ, aɣerbaz alemmas. Akken ad negmer inefkan i yerzan tazrawt-a, yessefk fell-

aɣ ad neḥḍer tugzimt akken temmed, ad nwali deg-s, adeg i teṭṭef tenfalit s timawit ɣer 

tirmad-nniḍen.  



                                            Tazwert tamatut                                          

 

14 

 

4. Asissen n umahil  

Tazrawt-nneɣ tebded ɣef sin n yixfawen:  Ixef n teẓri akked yixef n tesleḍt. 

Ixef n teẓri: deg-s ad d-nawi, ayen yettwarun akked yimahilen yemmugen yakan ɣef 

usentel-nneɣ (aselmed n tenfalit s timawit  n tutlayt n tmaziɣt deg  tneɣrit ); akken ad nwali 

d acu ara d-nawi d amaynut deg tezrawt-nneɣ ara neg. Ixef-a d win yebḍan ɣef sin n 

yiḥricen:  

1-Tanfalit s timawit: 

Deg uḥric-a, ad d-nessisen tanfalit s timawit. Deg tazwara, ad d-nessegzi dacu i d 

timawit sumata, deg uferdis wis sin; ad d-nawi awal ɣef tbadut n  tenfalit s timawit deg 

tneɣrit, deg wayen yerzan tisuddas-is, ittewlen-is, asatal-is akked yiswiyen-is. Ma deg uferdis 

wis kraḍ; ad yezzi wawal ɣef temsirt n tenfalit s timawit, amek i tleḥḥu d wuguren i yezmer 

ad immager uselmed-is. 

2- Tigzi s timawit d wassaɣ-is d tenfalit s timawit:   

 Deg tazwara n uḥric-a ad d-nemmeslay ɣef tbadut n tegzi s timawit.Tin ɣer-s ad d-

nawi awal ɣef tsekkiwin n usmuzget i yellan deg-s. Syin akin ,ad nemmeslay ɣef txutert n 

tegzi s timawit akked wallalen i yettuseqdacen deg-s. Ma deg uferdis aneggaru, ad 

nemmeslay ɣef wassaɣ yellan gar tegzi s timawit akked tenfalit s timawit. 

Sin-a n yiḥricen n teẓri, d wid ara aɣ-yawin ɣer uḥric wis kraḍ; aneggara-a d aḥric n 

tesnarrayt; ideg ara d-nemmeslay ɣef snat n tfakusin ara nesseqdec deg unadi-nneɣ: 

tamezwarut, terza tannayt n tneɣrit i ibdeden ɣef snat n tfelwiyin n tannayt yettwaseggmen 

d isental; yes-sent  ad d- neglem ayen akk ara nwali deg lawan n uselmed n tenfalit s timawit 

akked uselmed n tegzi s timawit. Daɣen ad nesseqdec asekles n temsirin; akken ad d-

nessentem inefkan ara d- nawi seg tannayt n tneɣrit. 

 Ixef n tesleḍt: Akken ad nwali ma ɣtint turdiwin i d-nefka yakan ad nsenned ɣer yixef 

n tesleḍt ideg ara yilin sin n yiḥricen:  

1-Tegzi s timawit. 

2-Tanfalit s timawit. 

Iswi-nneɣ seg yiḥricen-a n tesleḍt; ad nwali ma tettuselmad tenfalit s timawit deg 

tneɣrit deg uswir wis kraḍ, aɣerbaz alemmas, s tidet. Amek i tettuselmad ? D acu-ten 

wuguren i d-tettmagar ? Ma itteqqen-itt uselmad ɣer tegzi s timawit. Iswi agejdan n yixef-a n 

tesleḍt ad nwali igemmaḍ ɣer wacu nessaweḍ seg tannayin-nni n tneɣrit. Ilmend n tneggura-

a, ad nefk tiririt i iwatan i turdiwin-nneɣ . 

Tazwert 

Deg yixef-a,ad d-nessisen iferdisen iẓrayanen ilaqen i umahil-nneɣ, deg kraḍ n 

yeḥricen : 1-Tanfalit s timawit. 

        2- Tigzi s timawit d wassaɣ-is d tenfalit s timawit. 

        3-Tasnarrayt. 

Iswi n usissen n “ tenfalit s timawit”deg tutlayt n tmaziɣt, icudd ɣer umahil-nneɣ i 

yettezzin ɣef ugnu “dacu-ten wuguren n uselmed n tenfalit s timawit deg tneɣrit ?” acku 

yes-s ara nezmer ad negzu dacu i d tanfalit s timawit deg tneɣrit, azal-is deg lebni n 

tmusniwin d talilt n tutlayt s yeswiren-is ɣer unelmad; s wakka ad neqqen tazmert-a ɣer 

tezmert-nniḍen i tt-yettsemmiden, anamek-is; deg uḥric wis sin ad d-nawi awal ɣef “tigzi s 

timawit”, ad d-nemmeslay ɣef wazal-is deg tenfalit s timawit,imi tizemmar-a 

ttemyekcament.Ma d aḥric n tesnarrayt ɣef tfakust ara nesseqdec deg ugmar n yinefkan 

yerzan tazrawt-nneɣ. Anect-a sumata, d agbur i d-yewwi yixef n teẓri d tesnarrayt. Tura ad 

nwali dacu i yellan deg yal aḥric s telqi. 

1.Tanfalit s timawit ( tazwert ) 

Deg uḥric-a, ad d-nessisen tanfalit s timawit. Deg tazwara, ad d-nessegzi dacu i d 

timawit, deg uferdis wis sin ad d-nawi awal ɣef tbadut n  tenfalit s timawit deg tneɣrit, deg 

wayen yerzan tisuddas-is, ittewlen-is, asatal-is akked yiswiyen-is. Ma deg uferdis wis kraḍ, ad 

yezzi wawal ɣef temsirt n tenfalit s timawit, amek i tleḥḥu d wuguren i yezmer ad immager 

uselmed-is. 

1.1. Timawit 

Timawit, sumata tcudd ɣer yimi d taɣect, tettili deg teywalt gar yimdanen akked 

uselmed n tutlayin. Ma nesserwes-itt ɣer tira ad naf  timawit d tin icudden ɣer yimir acku 

tcudd ɣer wakud-nni deg wacu i d-tella, tettili ilmend n tegnit n teywalt d tegnit n 

tmenna(akud, adeg, amsiwel d umseflid), timawit d inaw ara d-yini yiwen, tettfaka imir-nni, 

tettbeddil ilmend n yimdanen (gar wamek ara d-yini yiwen kra n yinaw, yemgarad ɣef 

wamek ara t-id-yini wayeḍ ladɣa deg wayen yerzan awalen yettusqedcen  d yinumak-nsen ). 

Am wakken timawit  d allal s wacu  ttemyebdalen yimdanen: idelsan, tiktiwin, ansayen…atg. 

 Ilmend n yiɣbula  i d-newwi nufa yemgarad usegzi ɣef wawal timawit, maca mačči 

aṭas,hata wamek i d-yettwabder deg, Dictionnaire d'Aujourd'huit de Robert, timawit: 

«temgarad ɣef tira,timawit tettili-d, s wawal, s yimi.»
1 

Ula d tabadut  i as-d-yefka Le Petit Larousse Illustré, ur temgarad ara  aṭas ɣef tmezwarut 

anda timawit teskunay-d «Taɣect  tamuddirt, d taywalt s taɣect, d asenfali s timawit tettuɣal 

ɣer tutlayt tuzzilt. »2 

Le Petit Robert de la Langue Française, yessegza-tt-id akka: «d awal i d-yekkan seg tlaṭinit 

“imi”,timawit tettili-d,s wawal d yimi »3 

Daɣen  Dictionnaire Hachette Encyclopédique,timawit: «d taywalt neɣ d asenfali s yimi »4 

Timawit, tekka-d seg wawal « imi », temgarad ɣef tira acku ur tsenned ara ɣer yilugan 

ibanen am tira, ur tesbik ara daɣen mačči ala yiwet n timawit i yellan maca llant aṭas: 

-Timawit yettilin deg uselmed n tutlayin: tettili d iswi n uselmed acku aselmad, iswi-s ad 

                                           
L’oral« opposé à l’écrit, qui se fait, qui se transmet par la parole, qui est verbal». 
1. RAY Alain Le Robert Dictionnaire D’aujourd’huit,1991, Canada, p.700.  
 L'orale signifie «Fait de ѵiѵe ѵoix ,transmet par la ѵoix (par oppsitiоn à l’ecrit). Témoignage оrale. 

Traditiоn оrale,qui appartient à la langue parlée .» 
2 . Le Petit Larousse Illustré, 1995,Paris,Larоusse ,p .720 
 L’oral«mot qui vien de latin os,oris « bouche »,(opposé à l’écrit),qui se fait,qui se transmet par la 

parole.» 
3.Le Petit Robert De La Langue Fraçaise , 2006 , Paris,Dictionnaire Le Robert,p.1792. 
 A définit l’oral comme«Transmis ou exprimé par la bouche,la voix(par opposition à        
                 l’écrit) qui a rapport à la bouche.» 
4 . Dictionnaire Hachette Encyclopédique, 1995 ,Paris, HACHETTE ,p.1346. 

yessiweḍ inelmaden-is ad issinen ad senfalin s timawit deg yisatalen yemgaraden s tutlayt-

nni i qqaren deg tneɣrit. 

D anect-a i d-issentem  Robert Jean-Pierre, timawit «D taɣult n uselmed n tutlayt idegyella 

uselmed n tulmisin n tutlayt timawit d ulmad-is s useqdec n tirmad n usmuzget akked 

ufares ilmend n warraten imsiwlen iḥeqqaniyen. »1 

-Tin yettilin deg taɣulin-nniḍen (tussna, aselmed n umezruy, tusnakt, tasengama…atg) : da 

timawit tettuseqdac d allal n uselmed acku yes-s i ssegzayen yiselmaden timsirin. 

-Tin yettuseqdacen deg tudert n yal ass: d tanfalit n yiman anda; amdan sumata, ad d-

yessissen iferdisen n tumast-is s timawit, ama d ayen yerzan tutlayt-is, idles n tmetti ideg 

yettidir neɣ tasreṭ d wansayen-is... 

Ma nmuqqel ɣer tbadutin i d-newwi seg yisegzawalen (Dictionnaire D’aujourd’huit de 

Robert , Le Petit Larousse Illustré,  Le Petit Robert de La Langue Française, Dictionnaire 

Hachette Encyclopédique, d win n Robert Jean-Pierre),  ad naf dakken ulac amgired d 

ameqqran, imi sumata “timawit”: d tasiwelt, d taɣect, d allal n usiweḍ, yettusenfalayen s 

yimi, yerna temgarad ɣef tira acku ur telli ara d yiwet,  terna ur tebded ara ɣef yilugan 

ibanen. 

Timawit tettili deg yal timetti, maca yemmgarad useqdec-is seg tmetti ɣer tayeḍ. Ad d-

nefk amedya ɣef timawit deg tmetti taqbaylit: d ifuras utlayanen, yettilin deg tmetti, deg 

tudert n yal ass, tettili s wawal i yettruḥen seg win yettmeslayen ɣer win yessmuzguten, ur 

tebdid ara ɣef yilugan ibanen, tettbeddil ilmend n wakud md: tawsit n yizli; zik ttawin-it-id 

ifellahen deg lexla, lxalat deg uxxam ma d tura meḥsub yennejla ur as-fkin ara akk azal acku 

uɣalen smuzguten i icennayen-nniḍen s useqdec n ttawilat n teywalt am tilifun, tettbeddil  

ilmend yimdanen md: tarrayt amek ara d-yales yiwen tamacahut temgarad ɣef wamek ara tt-

id-yales wayeḍ, acku yella yiwen yettak-as rruḥ i tmacahut ladɣa s useqdec n yiferdisen n 

tfekka-as ( aqerru, imi, ifassen ) akked ubeddel n ssut deg lawan n umeslay, yella wayeḍ 

amzun yettmeslay iman-is, timawit  tettuseqdac d allal deg usiweḍ n ( tmussniwin, idelsan, 

tiktiwin akked wansayen ) seg umdan ɣer wayeḍ, seg tmetti ɣer tayeḍ. 

Neẓra  yakan dacu i d timawit, tura ad d-nefk tabadut i “tenfalit s timawit”. 

       1.2. Tabadut n tenfalit s timawit 

    Tanfalit s timawit, d yiwet n tezmert i ilaqen ad tt-yesɛu unelmad, d asenfali deg 

tegnatin n teywalt yemgaraden, d assaɣ n tnezzarirt gar umazan d umaṭṭaf. 

                                           
« le domaine de l’enseignement de la langue qui comporte l’enseignement de la spécificité  de langue 

orale et son apprentissage au moyen d’activités d’écoute et de production conduites à partir de textes sonores, 
si possible authentiques » 

1.ROBERT Jean-Pierre, 2008 ,Dictionnaire Pratique Didactique du FLE ,Paris. Orphys. p.156.  

Deg-s tettuseqdac tanfalit war timawit ideg llan (yisilaf, aẓmummeg d yizamulen 

yemgaraden ), taɣect( ayen yerzan alɣaten i yesɛan anamek, aktum d ususru) daɣen  asgunfu, 

tassusmi akked umuqqel s wacu i d-yettbin unelmad ma yegza neɣ ala. Tanfalit s timawit 

deg tneɣrit, d yiwet n termudt ideg yettak uselmad  tagnit i unelmad ad yessenfali s tektiwin-

is, ad yessnerni timusniwin-is, ad yissin ad isseqdec tutlayt, ad yesɛu tizemmar deg teywalt, 

deg tuddma n wawal,deg usmuzget akked tegzi acku anelmad yeḥwaj ad yegzu wiyiḍ akken 

ad d-ifares ula d netta inawen s timawit. 

Ula deg udlis Développer les Compétences de Compréhension et de Production Orales, 

ssegzan-tt-id akka: «Tanfalit s timawit neɣ afares s timawit, d asenfali deg tegnatin n teywalt 

yemgaraden. D tarmudt turmidt: taywalt d tusridt deg yiwen n wadeg, d yiwen n  wakud gar 

sin yettmeslayen, anda yessefk ad yili usmuzget d tegzi. »1 

 Ɣas akken ugten wid yuran ɣef tenfalit s timawit maca tabadut temqarab, deg udlis 

Développer la Compréhension et l’Expression Orales, tanfalit s timawit tettwasbadu-d akka: 

 «afares s timawit, semman-as daɣen   “ tanfalit s timawit” neɣ “taywalt s timawit” d 

tazmert n usenfali deg tegnatin n teywalt yemgaraden. D assaɣ n tnezzarirt gar umsiwel d 

umseflid, d tin yettuḥwajen asmuzget d tegzi n wayen ara d-yini umsiwel. 

S wakka, inelmaden ad zemren ad senfalin anagar s wayen ssnen neɣ gzan yakan.Tazmert-a 

n tenfalit s timawit tebded ɣef tezmert n tegzi s timawit, tettili; d tamsimant neɣ s tnezzarirt 

(tagnit n uskasi d udiwenni )»2 

Ma nmuqqel ɣer tbadutin yezrin,ad naf dakken; tanfalit s timawit tesɛa ismawen-

nniḍen(taywalt s timawit neɣ afares s timawit). Ma d ayen yerzan tarmudt n tenfalit s 

timawit tettili d turmidt deg-s; anelmad yettekki deg temsirt,yesɛa awal-is, d netta i d-

ibennun timusniwin-is s timmad-is. Ma d aselmad yettalel-it kan yerna yesseɣtay-as 

tuccḍiwin-is. Win yettmeslayen d win yessmeḥsisen (anelmad/aselmad) tesdukkel-iten 

                                           
« L’expression orale (ou production orale) consiste à s’exprimer dans différentes situations de 

communication. C’est une activité dynamique: la communication est le plus souvent directe et simultanée, 
entre des interlocuteurs en présence les uns avec les autres. Elle dépend d’un rapport interactif entre un 
émetteur et un destinataire, qui écoute, comprend, ou pas, ce qui lui est dit et réagit. ». 

1.NKOMBE NKOY, Anne-Marie,et autres, 2013-2014, Développer les Compétences de 
Compréhension et de Production Orales, Congo. IFADEM .p.89. 

« La production orale, appelée aussi «expression» ou «communication orale», est une compétence qui 
consiste à s’exprimer dans diverses situations de communication. 
(…..)Il s’agit donc d’un rapport interactif entre un émetteur et un destinataire qui suppose l’écoute et la 
compréhension de ce que dit l’interlocuteur. En effet, les élèves ne peuvent s’exprimer qu’en fonction de ce 
qu’ils connaissent ou ont déjà compris, de ce qu’ils ont déjà acquis. Cette compétence s’appuie donc sur la 
précédente, la compétence de compréhension orale. La compétence de production orale s’exerce 
individuellement ou en interaction (situation de conversation ou de débats).» 

2. Dr AMADON,Saibou, et Madame Fati Djibo DILLO, 2014, Développer la Compréhension et 
l’expression Orales ,Niger . IFADEM .p.13-14. 

tegnit n teywalt (taywalt s tnezzarirt) md: tagnit anda aselmad ad d-yefk isteqsiyen, anelmad 

ad d-yerr fell-asen, tiririyin-a tikkwal yettabaɛ-iten-id uskasi, ladɣa isteqsiyen imeldiyen ( wid 

i d-yettasen s talɣa, acuɣer ? amek? ...) acku ineggura-a ttaken tagnit i unelmad ad yessenfali 

s tlelli,war tilas. Am wakken tezmer ur ten-tesdukkul ara tegnit n teywalt, aya yerza taywalt 

war tanezzarirt anda anelmad yettili d urmid, yettmeslay ugar n uselmad, d netta ara d-

yebnun timusniwin-is, ad tent-id-yessissen i yinelmaden-nniḍen md:deg uneskin; deg-s 

anelmad ad d-yegmer tilɣa  icudden ɣer kra n usentel, ad tent-id-yessissen i wid 

yesmuzguten war ma gran-d iman-nsen. Rnu ɣer-s, iwakken ad yezmer yiwen ad yegzu, ad 

yessenfali; ilaq ad yili d uzmir deg teywalt.  

Ula Brissaud d wiyiḍ, ssegzan-tt-id ilmend n umgired i yellan gar ukuẓ n yiferdisen, (agbur, 

iswi, allalen akked tarrayt n uskazel ):  

«Tanfalit s timawit: -Deg wayen yerzan agbur: aselmed yebded ɣef useqdec n yilugan n 

tesnilest neɣ tizemmar n teywalt. 

- Deg wayen yerzan iswi: aseqdec usdid n tutlayt tameslugant neɣ tutlayt tumrist.  

- Deg wayen yerzan  allalen: asemres n tutlayt d teywalt neɣ axemmem ɣef tutlayt d teywalt. 

- Ɣer wanect-a nezmer ad nernu: tanmegla gar tasensegmit n useɣti neɣ tasensegmit n 

usenfali. »1 

Ma nmuqqel ɣer usegzi-a d tbautin i yellan deg yidlisen ( Développer les Compétences 

de Compréhension et de Production Orales akked Développer la Compréhension et 

l’Expression Orales), ad naf tabadut n tenfalit s timawit temgarad, acku ineggura-a sbadun-

tt-id ilmend n tegnit n teywalt, asmuzget akked tegzi. 

Sumata, tanfalit s timawit deg tneɣrit deg-s kra n yiferdisen ara  tt-yeǧǧen temmed, tettak 

tagnit i unelmad ad d-yelmed aṭas n tmussniwin s wacu ara yessnerni tanfalit-is deg yisatalen 

yemgaraden. 

 Tanfalit s timawit: d aseqdec n yilugan n tseddast, n tjerrumt d yilugan n umawal 

akken ad yili yizen yeshel ad yaweḍ, md: ad yales unelmad kra n tedyant yeḍran s usemres n 

                                           
« Les diverses conceptions de l’oral « flottent »entre des poles d’attraction antinomique :-Au plan du 

contenu :un enseignement centré sur la structure linguistique ou sur les habilités conversationnelles. 
-Au plan de l’objectif :l’usage standard ou l’adaptation du langage à la situation ; 
 -Au plan des moyens mis en œuvre : la pratique de la langue et de la communication ou la réflexion sur la 
langue et la communication ; 
 -Ce à quoi on peut ajouter l’opposition entre une pédagogie de la correction ou une pédagogie de 
l’expresion.»   

1. BRESSAUD, C et al, 2003, «Presentation du ColloqueLe Langage Oral de L’enfant Scolairisé, 
aquisition ,remediation», La Lettre de l’association, (DFLM),n°32 ,p.36. 

tmeẓri iwatan. D talilt n tutlayt s talɣa yeɣtin deg tegnatin n teywalt yemgaraden. Daɣen, 

tettili s useqdec n kra n tsulal, ad d-nebder deg-sent: askasi, tisekkiwin n yiḍrisen 

yemgaraden ( md: aḍris n wullis ) akked tarrayt n useɣti(askazel) d usenfali: anda yal aselmad 

yesɛa tarrayt-is s wacu i yesseɣtay tuccḍiwin n yinelmaden-is, yezmer ad yesseɣti deg lawan 

n usenfali neɣ ɣer taggara, am wakken yezmer ad yessuter seg yinelmaden-nniḍen ad seɣtin. 

Ula d tarrayin n usenfali mgaradent acku llan wid yesseqdacen isɣalen d yisilaf (asenfali s 

yiferdisen n tfekka n win yettmeslayen md: ifassen d wallen…) ugar n wawalen, daɣen s 

yineggur-a i nezmer ad neɛqel tikkwal anelmad ma yegza neɣ ala.  

  Ilmend n tebdar yezrin nezmer ad d-nini dakken yella umcabi d ameqqran deg 

usbadu n tenfalit s timawit akken i as-semman daɣen taywalt s timawit. Ɣef waya yessefk ad 

tesɛu kra n tsuddas ara yallelen anelmad deg ufares-is, d ayen ɣef wacu ara d-nemmeslay deg 

wayen i d-itteddun. 

1.2.1.Tisuddas n tenfalit s timawit 

Akken ad tili tenfalit s timawit temmed, tesɛa anamek, teɣti; yessefk ad ilin kra n 

yiferdisen ara yeǧǧen anelmad ad d-ifares s timawit, inawen d yiḍrisen yemgaraden s 

useqdec n tektiwin-is timsimanin, ad yurar s yinumak n wawalen, ad yessusru awalen d 

yimesla s talɣa yeɣtin, ad yeqqen gar wawalen d tefyar, ad yissin ad izerrer wiyiḍ,ad 

yesseqdec iferdisen n war utlayanen (isilaf, isɣalen, tasusmi,...atg). Ilmend n udlis 

Développer les Compétences de Compréhension et de Production Orales, ad naf tisuddas n 

tenfalit s timawit bḍant ɣef sḍis: 

«- Tasuddist n tesnamka: asenfali n tektiwin d yiswi n ufares ilaq ad ilin akken iwata. 

- Tasuddist tasnilsant: ilaq ad yili umawal n tegnit n teywalt,  tussna n yilugan n: tjerrumt, 

tseddast, tuqqna gar wawalen, lebni n tefyar. 

- Tasuddist tinawant: yessefk ad yili yiwen yezmer ad isuddes inaw-is ilmend n yiswi i yebɣa 

ad t-yaweḍ d yilugan n tewsit i yesseqdec. 

-Tasuddist  tasnislant: yessefk ad tili tezmert n usenfali; s ususru yeɣtin n yimesla  ilmend n 

yilugan n tutlayt yettusqedcen. 

-Tasuddist tadelsant:yessefk ad tili tezmert n useqdec n yilugan n teywalt ilmend n usatal 

md: aswir imlugen, amagnu. 

-Tasuddist n  war awal: ilaq tazmert n usemmed n yizen imaw; s wadduden, isilaf, isɣalen, 

yessifsusen tegzi. »1 

                                           
                « (1,2,3,4,5,6)Les composantes de l’éxpression orale : - une composante sémantique: on doit 
exprimer des idées en adéquation avec le sujet et l’objectif de la production; 
- une composante linguistique: il faut avoir un bagage lexical, grammatical et syntaxique suffisant (par 
exemple: posséder le vocabulaire adapté maitriser les règles d’accord, entre 

Ihi ilmend n wayen i d-yettwabedren deg tebdert yezrin  ad naf llant sḍis n tsuddas: 

Tasuddist tasnamkant, Tasuddist tasnilsant, Tasuddist tinawant, Tasuddist tasnislant, 

Tasuddist tadelsant, Tasuddist n  war awal.Yal yiwet deg-sent yella d acu terza. 

1.2.1.1.Tasuddist tasnamkant  

 Tasuddist-a, terza aseqdec n yinumak n wawalen deg ufares s timawit akken ad 

ttwagzun. Yes-s asenfali  ad yili s talɣa yeɣtin, ad yili wurar s yinumak n wawalen deg 

yisatalen yemgaraden md: amyag “qqim”d agetnamek ɣef waya ilaq ad yessin unelmad anda 

ara d-t-yesseqdec. 

1.2.1.2.Tasuddist tasnilsant 

Tasnilest terza: aseqdec n tmawalt i ilaqen i usentel-nni md: tasekka n uḍris imsegzi; 

awalen, yessefk ad ilin d ussnanen, daɣen  ayen yerzan tajerrumt, ad naf (imyagen yeftin 

ilmend n tmeẓra, ismawen “asuf /asget”, irbiben, isuraz, tinzaɣ ), deg tseddast; yerza lebni n 

tefyar yeɣtin, sɛant azal, aseqdec n tesɣunin deg lebni n uḍris d tuqqna gar tseddarin md: 

maca, ɣer taggara, s wakka, syin akkin, imir, deg tazwara …atg.   

1.2.1.3. Tasuddist tinawant 

Tasuddist-a, tcudd ɣer yinaw ara d-yebnu unelmad deg termudt n tenfalit s timawit; 

anda yessefk fell-as ad yesɛu iswi ɣer wacu ara yessiweḍ deg ufares-is s timawit md: anelmad 

yebɣa ad yemmeslay ɣef ccbaḥa n ugama, iswi-s da, d “ aglam”, ɣef waya ilaq ad yerr lwelha-

s ɣer tɣessa n uḍris-nni,tuddsa-s , aseqdec n yerbiben s waṭas, iḥulfan-is, asugen-is, imyagen 

n tɣara, amaɣun, tanɣumyit …atg . 

1.2.1.4.Tasuddist tasnislant 

Tasnislit, tcudd ɣer tussna n yimesla; anda yessefk ad yili ususru yeɣtin n yineggura-a, 

s wakka ad tili tenfali tettwagzu, iswi iban, izen yewweḍ ɣer umseflid (d anelmad neɣ d 

aselmad ). 

1.2.1.5.Tasuddist tadelsant 

Tasuddist-a, tcudd ɣer yidles n tmetti, da anelmad yezmer ad d-ississen tigensas-is, 

tiktiwin-is, ad yesseqdec neɣ ad ifares  iḍrisen yesɛan assaɣ d tmetti ideg yettidir (tamacahut, 

amezgun, tizlit, tullizt, asefru…). D anect-a ara t-yeǧǧen ad yesɛu lebɣi n unadi, n usnulfu, n 

                                                                                                               
les mots, savoir construire des phrases) ; 
- une composante discursive: il faut être capable d’organiser son discours en fonction de l’objectif visé et des 
règles du genre traité; 
- une composante phonologique: il faut pouvoir s’exprimer en prononçant correctement les sons et en 
respectant les règles prosodiques de la langue utilisée; 
- une composante culturelle: il faut pouvoir s’adapter aux règles de communication en vigueur dans le 
contexte (par exemple: registre familier ou soutenu) ; 
- une composante non verbale: on doit pouvoir compléter le message oral par des attitudes, des gestes et des 
mimiques qui facilitent la compréhension.» 
              1. Anne-Marie NKOMBE NKOY , et autre, 2013-2014, kif.aɣ,p.89. 

usenfali s timawit akked leḥmala n tɣuri. Daɣen, ad yili d urmid (yesseqdac timusniwin-is d 

usugen-is, tizemmar-is deg tutlayt s wacu ara yessiweḍ izen), md: anelmad, ad d-yessuddes 

taceqquft n umezgun ara d-yawin ɣef “yizerfan n umdan”. 

1.2.1.6.Tasuddist n  war awal 

Aferdis-a yerza aseqdec n yiferdisen n tfekka n umdan deg tenfalit s timawit (ifassen, 

allen, aqerru, timmi, imi, tuyat, iḍarren…). Anect-a ad yalel anelmad ad yegzu, ad d-yessegzi 

i wiyiḍ. 

 Mi nekfa awal ɣef tsuddas n tenfalit s timawit deg tneɣrit, ad d-nemmeslay ɣef 

yittewlen ara d-tt-yessemgirden ɣef tenfaliyin-nniḍen (tanfalit s timawit n yal ass, tanfalit s 

tira). 

1.2.2. Ittewlen n tenfalit s timawit 

  Tanfalit s timawit d tazmert n teywalt, yessefk ad tesɛu kra n tulmisin ara tt-yeǧǧen 

temmed ilmend n tegnit n teywalt. Aya yerza iswiren  n tutlayt (taseddast, tasnilest, 

tamawalt, tasnamka d temsislit.), d tenfalit s timmad-is (aseqdec n  tektiwin , tilɣa d yiḥulfan 

deg usenfali,ccbaḥa n tutlayt deg wayen yerzan aseqdec n tenɣumyit, aserwes d tenmegla ),d 

tɣessa (assissen n tektiwin yessefk ad yili ilmend n tenmeẓla, asentel d yiswi-s d wid ibanen, 

azerrer s yisuman d yimdyaten ikmamen ).Tineggur-a ad tent-yesseqdec unelmad deg 

ufares-is md: mi ara d-ifares aḍris n tmedyazt (ad d-yawi asefru); deg-s ad yesseqdec 

iḥulfan-is s waṭas imi d ayen i d-yettasen seg wul, ad yesseqdec awalen icebḥen, am tmeɣrut 

iwakken ad as-yefk aẓawan s wacu ara yezzuzen wid yessmeḥsisen, ad d-yebnu tifyar yesɛan 

anamek, ad isseqdec allen-is d yifassen-is deg tegnatin anda yessefk, iwakken ad gzun wiyiḍ 

daɣen ad isuddes inaw-is akken iwata. 

Ula deg udlis, Dévlopper la Compréhension et l’Expression Orales, rran daɣen tamawt 

ɣer yittewlen n tenfalit s timawit:  

«Iwakken ad nebnu izen, ɣas d ameẓyan maḍi, deg tegnit n teywalt ibanen, amsiwel 

yessefk ad yesɛu amawal ilaqen, d aḥerfi, iwata, aseqdec n tefyar yeɣtin ilmend n tmuɣli 

taseddasant, ad yesfukel tanfalit-is s ususru yeɣtin, anya d walɣaten. Deg kra tegnatin; isilaf 

d yesɣalen ttallelen deg tegzi. »1 

  Ula d allalen war ameslay rennun deg tegzi. Ineggura-a zemren ad ilin: d aselsu 

(taqendurt, aserwal, arkasen, lfuḍa…), d arasam (imezran n lbiɛ, imezran n tidetn, imzran 

                                           
« pour formuler un message, si petit soit-il, à partir d’une situation de communication donnée, 

l’émetteur doit avoir un lexique suffisant, simple et adéquat, utiliser des phrases correctes du point de vue 
syntaxique et faire preuve d’une bonne expression auniveau de la prononciation, du rythme et de l’intonation. 
Dans certaines situations, les gestes et mimiques sont indispensables pour mieux se faire comprendre. 
L’engagement des élèves et des maitres est indispensable pour l’atteinte des objectifs visés.» 

1. Dr Amadon Saibou et Dillo Fati Djibo,2014, bdr.ya p.14.  

bran neɣ cudden), d wadeg amek iga (d awesɛan,d amecṭuḥ, d agama, d tazeqqa n 

umezgun…). Ma nefka-d amedya ɣef uneskin ara d-yeg unelmad ɣef tfaska n yennayer; 

anda ara d-yufrar s uselsu iwulmen tagnit-a (aselsu n yimaziɣen ), ula d ayen i as-d-yezzin i 

wansa ilaq ad yesɛu assaɣ d timuzɣa (izamulen: taxellalt n leqbayel, afexxar, tacmuxt… ), ma 

d tanelmadt i igan aneskin, ad tels tafunart ɣef umzur-is akken ad tefk tugna icebḥen i 

tmeṭṭut taqbaylit; d anect-a i d-ssentemen J.Dolz et Schneuwly: « allalen war ameslay, 

keččmen deg teywalt s timawit; tadeɣra n yimsiwlen, tugna-nsen  (aselsu, arasam, aseggem n 

yimukan).»1 

Seg uferdis-a ad nɛeddi ɣer wayeḍ, win ara d-yawin ɣef “usatal n tenfalit s timawit”. 

1.2.3.Asatal n tenfalit s timawit  

Tanfalit s timawit sumata, tcudd ɣer teywalt, tin yettilin gar umazan d umaṭṭaf, imi 

tezmer ad tili s tnezzarirt gar yineggura-a; anda amezwaru d win yettmeslayen, wis sin d win 

yessmeḥsisen, akken zemren ad myebdalen tiwuriwin gar-asen acku yezdi-ten  yiwen n 

wakud d yiwen n wadeg. Daɣen tella tenfalit s timawit s teywalt war tanezzarirt; anda yiwen 

ad yettmeslay, wiyiḍ ad ssmeḥsisen. Anect-a yettili sumata deg yineskinen, isefra, 

timucuha…atg. 

Deg udlis Didactique de la Compréhension et de L’Expression Orales, bderen-d kra n 

yimedyaten deg wayen yerzan tirmad n tenfalit s timawit n tnezzarirt d tid n war tanezzarirt: 

 «-Tirmad n tnezzarirt: ad naf deg-s adiwenni/ameslay, urar n temlilt d uskasi. 

-Tirmad n war tanezzarirt: tebded ɣef uḥeffuḍ n yiḍrisen imeqqranen.Yezmer ad yili d 

aneskin, ullis n kra n tedyant yeḍran.  

Deg tirmad-a anelmad ilaq ad yissin ad izerrer wiyiḍ s tmuɣli-is ɣef yisental yemgaraden 

akken ad d-yejbed lwelha n wid yesmuzguten ( taneɣriy ), tirmad srant i tezmert n usfukel d 

teywalt. Ma d ayen yerzan tirmad war tanezzarirt, aselmad yessefk fell-as deg tazwara n 

uselmed, ad yesseqdec tirmad yemgaraden. Akken ad yili usemhaz n ufares amadnan , 

aselmad , ad yessuter seg yinelmaden ad d-alsen , ad d-gelmen. Daɣen tirmad n usmetti 

slulayent-d tabɣest ɣer yinelmaden deg ufares deg tneɣrit»1 

                                           
 «d’autres moyens non linguistiques intervenant dans la communication orale: la position des 

locuteurs, leur aspect extérieur ( vêtements, coiffure...) et l’aménagement des lieux.» 
1. DOLZ,Joaqim,et Bernard SCHNEUWLY, 1998,  Pour un enseignement  de l’oral , Iniciation aux 

genres formels à l’école , Paris, ESF , p.57. 
« Les activités interactives : Dialogue / conversation, jeux de roles ,débat. 

- Les activités non interactives : Elles exigent une préparation détaillée et font appel à la mémorisation d’un 
texte ou de ses grandes lignes. Il peut s’agir d’un exposé d’un récit de restituer une histoire vécue un texte 
étudié, etc... 

Seg usatal ad nɛeddi ɣer uferdis-nniḍen “iswiyen n tenfalit s timawit”. 

1.2.4.Iswan n tenfalit s timawit   

Tarmudt n tenfalit s timawit tesɛa iswan ɣer wacu tessawaḍ deg wayen yerzan tanfalit 

s timmad-is, tegzi akked teywalt. Ad d-nebder kra seg yiswiyen-a: tanfalit s timawit, tettawi 

anelmad ad ifares inawen deg tegnit n teywalt s useqdec n teskiwt tajerrumant, amawal i 

iwala yakan deg tneɣrit, asusru yeɣtin, iferdisen n war awal (isilaf, amuqqel, tasusmi, asenfali 

s wudem d tfekka ), daɣen ad yessusru alɣaten s taɣect ɛlayen, tettalel-it akken ur ixeddem 

ara tuccḍiwin yerzan; asusru, anya, alɣa akked wuguren n tegzi d tjerrumt n timawit. 

Arezki Aоudia, yessumer-d daɣen kra n yiswan-nniḍen i izemren ad ilin:  

 «-Anelmad ad d-yales s tarrayt-is ayen yesɛan azal deg yizen . 

-Ad yefk isteqsiyen s wacu ara d-yesken dakken yegza izen. 

- Ad  yissin  ad yessissen s timawit imahilen yuran. 

-Ad yessenfali izen ibanen, iwulmen daɣen i umseflid.»
2 

Ma d Aldorf  Virginie, tura-d: «Leqdic n timawit deg tneɣrit yettak tazmert i yinelmaden ad 

sxedmen tizemmar-nsen n tenfalit d teywalt. »3 

Tarmudt n tenfalit s timawit tettawi anelmad ɣer yigemmaḍ yelhan: 

-Tettallel-it, ad yessenfali deg tegnatin n yeywalt d yisatalen yemgaraden, s useqdec n 

wawalen-is imsimanen . 

-Ad izerrer wiyiḍ s tumuɣli-s, ama d inelmaden-nniḍen neɣ d aselmad. 

-Ad yeddem tizmilin, ad yeg igzulen i yeḍrisen i iwala deg temsirin. 

                                                                                                               
 L’élève s’implique alors   davantage  dans l’énoncé qu’il produit  et il doit savoir défendre son point de vue 
personnel sur des sujets variés afin de capter l’attention du public(la classe). Ces activités font donc appel à 
une capacité d’argumentation et à une aisance communicationnelle qui interviennent à un niveau plus 
avancé.Bien que les activités non interactives conviennent plus à un niveau avancé, l’enseignant doit varier les 
activités dès le début de l’apprentissage. Pour développer la production individuelle, l’enseignant peut, dans 
un premier temps, demander une récitation, une brève description,etc. De plus, les activités de socialisation 
(se présenter, parler de ses goûts) instaurent un climat de confiance qui favorise la production en classe.» 

1. Jean-Bruny Fresmont et autre,2011-2012, “ Didactique de la Compréhension et de l’Expression 
Orales”, Haiti. IFADEM. p.10-11. 

«Les objectifes de l’expression sont : -De reformuler, auprès des personnes qui font appel à ses 
prestations, l'essentiel  d'un message écrit ou oral ; 
 - De poser des questions pour clarifier sa compréhension du message ;  
-D'exprimer des messages clairs et adaptés à l' interlocuteur ; 
-De savoir présenter oralement un travail écrit.» 

2. AOUDIA Arezki,L’enseignement de L’expression Ecrite et Orale en Kabyle , dans Revue Timuzɣa, 
n° 21.p.54. 

«Travailler l’oral dans la classe donne la possibilité aux élèves de mettre en pratique leurs 
compétences d’expression et de communication.» 

3. VIRGINIE Aldorf, 2002, consulté le 29 nov 2015.PLP Lettres Histoire Géographie, l’enseignement 
de l’expression orale dans une classe première baccalauréat commerce ou comment et pourquoi enseigner 
l’oral en cours dans une classe de français, disponible sur: 
http://www.crdpmontpellier://.fr/ressources/memoires/memoires/2002/b/0/02b0082/02b0082.pdf. 

-Ad yesɛu tazmert n teywalt, ad yegzu kra n talɣut, syin ad yessin amek ara tt-yessegzu i 

wiyiḍ. 

-Ad d-yegmer timusniwin, ad tent-yesseqdec melmi tent-yeḥwaj.  

  Mačči, anagar tamsirt n tenfalit s timawit i yesɛan igemmaḍ d yiswiyen yelhan maca 

ula d asuget n yiluɣma n termudt-a yeslalay-d aṭas n tzemmar ɣer unelmad, akken i d-uran 

Dolz, Joaquim et Schneuwly Bernard, iluɣma n tenfalit s timawit, yessefk ad d-sissnen 

ittewlen-a: 

« 1- Anelmad ad yessugen tagnit n teywalt: ad yelmed amek ara d-yesnekwu iswi i 

yebɣa (asfukel, asegzi, aglam, awellah/asendeh, ullis, asefru ). 

2-Asuddes d tmusni n yigburen: uguren n yigburen, ttilin ilmend n tirmad. Kra deg-sent 

ttawint anelmad ad yissin tifakusin akked tarrayin s wacu ara d-isuddes ineggur-a, tiyiḍ 

ttawint-t ad yesseqdec igburen i yessen yakan.Tirmad-nniḍen ttawint-t ad iɣer iḍrisen yuran 

s timawit. Deg tegnit-a; agbur d tɣessa n yiḍrisen imawiyen yessefk ad ilin yessen-iten, 

yegza-ten unelmad. 

3-Asuddes d usɣiwes n termudt: tarmudt n timawit, d tamatut tessutur asuddes yemgaraden 

ilmend n usaka. 

4-Lebni n uḍris: anelmad ad yefren allalen n umeslay  iwulmen akken ad gzun wid 

yessmeḥsisen. Daɣen, yessefk ad yissin ad yesseqdec tamawalt n tegnit n teywalt. » 1 

Deg wayen yezrin ad negzu dakken tizemmar n unelmad deg tenfalit s timawit 

zemrent ad nnernint s talilt n yiluɣma, imi ad yuɣal ad yissin ad yessenfali deg tegnatin n 

teywalt yemgaraden md: adiwenni, d taywalt s tnezzarirt; anda anelmad ad yissin ad izerrer 

win yesmuzguten s yifukal, ad as-yefk tagnit ad d-yefk tamuɣli-s ula d netta, sumata ad 

yesseqdec taɣessa d yilugan n udiwenni . 

Am wakken, ad yesɛu tazmert deg useqdec n tfakusin iwulmen yal agbur i yebɣa ad t-id-

yessissen md: aneskin; ma iga-t unelmad yessefk fell-as ad yegzu agbur-nni i d-yegmer, ad 

                                           
«Ces exercices devraient présenter les aspects suivants : 

 1. amener l’apprenant à « se représenter la situation de communication » : il apprend à envisager le but 
visé(convaincre, explique r ou autre). Il apprend à se représenter le destinataire du texte, à l’identifier et à se 
représenter aussi son propre statut en tant qu’auteur : parle-t-il en tant qu’apprenant ou autre ?  
2. « élaborer et connaître des contenus » : le problème des contenus se pose selon des  activités langagières 
envisagées. Certaines activités amènent l’apprenant à connaître les techniques et les méthodes pour élaborer 
des contenus, d’autres le conduisent à utiliser des contenus déjà maîtrisés. D’autres activités le mènventers 
une oralisation de l’écrit. Dans ce cas, le contenu et la structure des textes à dire doivent être parfa itement 
connus et compris par l’apprenant.  
3. « organiser et planifier l’activité » : une activité orale « publique » demande une préparation qui diffère 
fortement selon les cas. 
4. « mettre en texte » : l’apprenant est amené à choisir les moyens langagiers les plus efficaces pour être 
compris par les auditeurs. Ainsi, il doit apprendre à utiliser le vocabulaire approprié en fonction de la situation 
de communication.» 

1. DOLZ,Joaqim, et Bernard SCHNEUWLY,1998, kif.aɣ,  p .100-101.  

yefren tarrayt s wacu ara t-id-yessiweḍ i wiyiḍ, ad yesseqdec daɣen ayen yeɣra yakan deg 

tneɣrit. Syin ad yissin ad yesuddes aḍris imaw md: ad yessuter deg-s uselmad ad yeglem kra 

n tɣawsa deg ufares-is, yezmer ad yebdu seg umatu ɣer umaẓlay neɣ mgal. Daɣen ad yefren 

allalen s wacu ara d-yessegzi i wiyiḍ md: vidéo, asekles, tugniwin, daɣen amawal n tegnit n 

teywalt md: ma yella yessegzay-d kra n tɣawsa; ad yesseqdec tulmisin n uḍris imsegzi, ur d-

yeggar ara iḥulfan-is, ad yili d amesɣaru, ad d- yawi tilawt akken tella s wawalen ussnan md: 

amek i d-yekkat ugeffur?  

1.3.Tamsirt n tenfalit s timawit d wuguren i d-yettmagar uselmed-is 

1.3.1.Tamsirt n tenfalit s timawit 

Tamsirt n tenfalit s timawit d yiwet gar tirmad i ixeddem uselmad deg tneɣrit,tettas-d 

seld tamsirt n tegzi s timawit. Deg-s ad naf yettawi-d arraten imsiwlen(vidéo, tizlit), neɣ 

iḍrisen i icudden sumata ɣer umahil n udlisfus (tisekkiwin n yiḍrisen yemgaraden ); iseqdac-

iten d tamudemt.Tarmudt-a tebḍa d iḥricen; ideg yettak uselmad tagnit i yinelmaden-is ad 

senfalin, ad sqedcen tizemmar-nsen deg wayen yerzan (tajerrumt, tamawalt, taseddast, 

tasnilest,tasnislit…atg), daɣen ad yili usemhaz n usugen d usnulfu ɣer unelmad. Ula d 

adiwenni gar uselmad d unelmad yettili s talɣa n usteqsi/tiririt yesɛan tilas (tiririt i ibanen), 

yesnernay ɣer unelmad tizemmar n uskasi. Ma d tawuri n uselmad, d aseɣti n tuccḍiwin 

yerzan tasnilest d teywalt, askazel n yifuras n yinelmaden deg lawan ufares neɣ ɣer taggara. 

 Afares s timawit deg tneɣrit yebḍa ɣef kraḍ n yiḥricen: 

-Send tarmudt: uqbel ad tebdu temsirt n ufares s timawit, ad d-yessissen uselmad asentel, 

allalen ara yettusqedcen deg-s, daɣen, ad yeskazel ayen ssnen yakan yinelmaden, syin ad 

asen-d-yeskenen amahil ara gen(d alaɣmu, d aneskin ... ). 

-Tarmudt: deg uḥric-a, inelmaden ad d-farsen s timawit, ad gen ayen i d-yessuter deg-sen 

uselmad s useqdec n tmussniwin-nsen d tzemmar-nsen. Deg lawan-a, aselmad ad yerr 

lwelha-s ɣer uskazel n yifuras-nni. 

-Tanfalit tilellit: anda inelmaden yesmeḥsisen d uselmad-nsen ad d-fken awennet-nsen ɣef 

yifuras i islan yakan, ad sseɣtin tuccḍiwin, akken ad d-bnun ɣer taggara afaris yeɣtin.   

          Ula deg udlis, Didactique de la Compréhension et de l’Expression Orales, ttwabderen-

d  kraḍ-a n yiḥricen n ufares s timawit deg tneɣrit s telqi: 

«1- Send tarmudt: aselmad yississin-d asentel, ad iɣer agbur, syin ad isegzi i 

yinelmaden amahil i ilaqen ad t-gen iwakken ad gen tarmudt-a. Zemren ad xedmen d 

igrawen neɣ yal yiwen iman-is. Tezmer ad tili d tagnit n tnezzarirt (md: adiwenni,  askasi, 

urar n temlilt), neɣ war tanezzarirt (md: aneskin, ullis, aglam). 

2- Tarmudt: d amecwar yesɛan azal deg ufares s timawit, yebḍa ɣef sin n wakuden: 

2-1-Amecwar n uheyyi: Aselmad ad yallel inelmaden deg ugmar n tektiwin, ad tent-

yessismel ilmend n tɣessa; s yisteqsiyen yettaǧǧan inelmaden ad d- afen allalen iwatan, md: 

deg temsirt  n “uskasi”, aselmad ad yessuter seg yal agraw ad d-igmer, ad d-isuddes ifukal-is. 

Ma yella d amahil s ugraw, aselmad yettɛedday fell-asen akken ad ten-yallel. 

2-2-Amecwar n ufares:  deg umecwar-a, anelmad ad yurar nnuba, ad yemmeslay. Deg 

lawan-a, aselmad yettaru tuccḍiwin yesɛan assaɣ d wayen ilaqen ad yemmag i useqdec n 

tutlayt. Aḥric n useɣti ikeččem-d seld afares akken ur igezzem ara asemmed n uskasi, md: 

ma yella yerza allus n taggara n ddurt, aselmad ad iwali tizemmar n leḥḥu n tedyanin ilmend 

n temsirt  s usemres n wullis: (izri,urmir ussid).  

3-Tanfalit tilellit: yal asissen yettabaɛ-it-id uskasi; anda inelmaden-nniḍen ttaken-d 

timuɣliwin-nsen ɣef usissen-nni, ad d-sumren abeddel deg uswir n tɣara  n uskan. Aselmad 

yezmer ad yessuter deg unelmad neɣ deg ugraw, ad iɛawed ad ixdem aneskin-nni ilmend n 

tamawin i d-yefka uselmad akked tamawin i d-fkan yinelmaden yesmuzguten. 

Tikli n temsirt n ufares s timawit, ilaq ad tili ilmend n tsekka n  urmud-a (uraren n temlilt, 

adiwenni, ullis …), aselmad ilaq ad yeg aṭas n tirmad akken ad d-yeslul lebɣi d usnulfu i 

yeḥwajen yinelmaden deg teywalt. Anamek-is, ilaq ad tili tegnit n teywalt tgerrez md: allus n 

kra yeqqimen d asmekti. 

Tirmad n tenfalit s timawit, ilaq ad d-ilint s yeḍrisen yesɛan assaɣ d tudert n yal ass, d ayen 

ara d-yeslalen asnulfu d usemhaza n teywalt n tidet, ɣef  waya, yessefk ad yili usteqsi s talɣa-

a ( alles, glem, sfukel ). Aselmad yessefk fell-as ad yessebɣes inelmaden akken ad ssenfalin 

ɣas xeddmen tuccḍiwin, maca ad ifares tagnit n tuccḍa akken ad yesseɣti. »1 

                                           
«D’une manière générale, toute production orale suit trois étapes : la pré-activité ; l'activité; la post-

activité. 
             -La pré-activité : 
Dans cette première phase, l’enseignant présente le thème et lit la consigne, puis il explique aux élèves la tâche 
qui leur est demandée de réaliser. En fonction du type d’activité les élèves peuvent travailler en groupe ou de 
façon individuelle, selon qu’ils se trouvent en situation d’interaction (dialogue, débat, jeux de rôles) ou non 
(exposé, récit, description...). 

 -L’activité : 
C’est la phase la plus importante de la production orale. Elle s’organise en deux temps: 
              - Phase de préparation :  
L’enseignant aide les élèves à collecter les idées et à les organiser conformément à la consigne. À partir des 
questions, il amène les élèves à trouver les outils nécessaires à la mise en mots. Ex: Lors d’une séance de 
débat, l’enseignant doit veiller à ce que chaque groupe collecte et organise ses arguments selon les parti-pris. 
S’il s’agit d’un débat de type «pour ou contre», l’enseignant peut auparavant procéder à un remue-méninges 
(ou brainstorming) pour faire l’inventaire des tournures exprimant l’adhésion ou l’opposition. 
S’il s’agit d’un travail en groupes, l’enseignant passe dans chacun d’eux pour les aider.  
                 - Phase de production : 
 Ici, les élèves prennent la parole à tour de rôle. Pendant ce temps, l’enseignant note les fautes en rapport avec 
l’objectif préalablement établi, et l’usage du paraverbal. La phase de correction intervient après la production 
afin de ne pas bloquer la continuité du discours. 
Ex : S’il s’agit de raconter son week-end, l’enseignant notera la capacité à relater les faits par ordre 
chronologique en utilisant les temps du récit: l’imparfait et le passé composé. 

Ma nmuqqel ɣer tebdert yezrin ad naf dakken beṭṭu n temsirt n tenfalit s timawit 

yemmug ilmend n yiḥricen yettusqedcen deg-s d twuriwin i yettak uselmad i yinelmaden-is 

deg lawan n ufares-nsen; anamek-is, aselmad deg tazwara ad d-yessissen arrat ara yesseqdec 

d tagnit n teywalt, syin ad ten-yebḍu d igrawen neɣ yal yiwen iman-is, ad as-d-yesseḍfer s 

uzrar n yisteqsiyen ɣef wacu ara d-rren, syin akkin ad d-yaweḍ lawan n ufares ideg ara yili 

uskazel s lmendad n uselmad neɣ n yinelmaden-nniḍen yessmuzguten.Ɣer taggara ad yili 

uskasi gar yinelmaden d uselmad ɣef umahil i d-yettwasissnen md: tifert n tɣuri. Daɣen 

nezmer ad d-negzu dakken tanfalit s timawit tcudd ɣer tegnit n teywalt yelhan. 

 Tamsirt n tenfalit s timawit, d yiwet n termudt i  yesran s waṭas i useqdec n yisulal 

ara tt-yallelen akken ad tt-tessiweḍ ɣer yiswiyen-is, d anect-a iɣef ara d-nemmeslay tura. 

1.3.2.Isulal n tenfalit s timawit   

Iwakken ad yexdem uselmad tamsirt-is akken iwata yessefk ad yesseqdec kra n 

wallalen s wacu ara yegzu unelmad, ineggura-a cudden ɣer wayen yerzan tiwsatin n 

yiḍrisen(tamacahut, tullizt, tizlit, inzan, acewwiq, aquli…), ɣer tsekkiwin n yiḍrisen 

yemmugen deg temsirt n tegzi s timawit (aḍris n uglam, afuklan, 

imsegzi,imwellah,adiwenni,ullis…), d yiskasiyen n tudert n yal ass.  

Ula deg udlis, Didactique de la Compréhension et de l’Expression Orales, fkan-d kra n 

yimedyaten:  

«Allalen yettuseqdacen deg temsirin n ufares s timawit sumata, d iḍrisen iwezlanen, 

tignatin timectaḥ n tudert n yal ass, neɣ d tugniwin i yettaran ansa  n tegnatin n teywaltneɣ 

ayen yesɛan assaɣ d termit d wayen i d-ijebden lwelha  n yinelmaden. 

-Ma ulac tasalelt tangawit; aselmad seg tazwara ad yessuter seg yinelmaden ad d-farsen 

idiwenniyen imecṭaḥ (asteqsi d tririt ),ilmend n tmudemt ara d-yefren uselmad. 

                                                                                                               
                -La post-activité :  
Chaque présentation est suivie d’une discussion au cours de laquelle le reste de la classe donne son opinion 
sur la façon dont la présentation a été faite et propose des changements au niveau du comportement du 
présentateur (sa manière d’exposer) qui peuvent donner lieu à une autre présentation. L’enseignant peut 
ensuite demander à l’élève ou au groupe de refaire son exposé en tenant compte cette fois-ci des suggestions 
formulées par les autres camarades et par lui-même. 
 Cette démarche générale d’une leçon de production orale devra être adaptée selon le type d’activité :jeux de 
rôles, dialogue, narration, etc. L’enseignant devra multiplier les activités pour susciter le désir et créer le 
besoin de communiquer chez les élèves. En ce sens, il privilégiera les situations de communication réelles. 
 Ex: Mettre en scène un entretien d’embauche, demander son itinéraire, raconter un souvenir marquant... 
Les activités d’expression orale doivent être centrées sur des situations de la vie quotidienne pour favoriser la 
créativité et permettre le développement d’une véritable communication (raconter, décrire, argumenter etc.). 
L’enseignant doit adopter une attitude susceptible d’encourager les élèves à s’exprimer, même s’ils 
commettent des erreurs. Il ne pénalise pas ces erreurs mais met en place des stratégies de valorisation des 
choses bien faites. Il profite des erreurs pour apporter les corrections nécessaires.» 

1. Jean-Bruny FRESMONT et autre, 2011-2012, bdr.ya.P.14-15. 



 Aḥric :1                                                                 Tanfalit s timawit  

 

31 

 

-Ilmend n tmudemt ara d-yefren deg tegzi s timawit, aselmad yezmer ad yessuter seg 

yinelmaden ad d-farsen adiwenni, askasi, neɣ adiwenni aɣezfan.  

-Ilmend  n yisental yemmugen deg terrmudt n tegzi s timawit; aselmad ad yessuter ɣer 

taggara seg yinelmaden-is: askasi, aneskin akked talɣiwin n tenfalit; anda anelmad ad d-

yesken tizemmar-is d tektiwin-is. Ihi tuqqna gar tegzi d ufares s timawit ilaq ad yili s ufran n 

wallalen. »1 

Ihi, tarmudt n tenfalit s timawit teqqen ɣer tin n tegzi s timawit; imi ttuseqdacen  deg-

s yiḍrisen yemgaraden neɣ yezmer ad yili d tiririyin n yinelmaden ɣef yisteqsiyen ara d-

yessuter deg-sen uselmad; d ayen i yeǧǧan tegzi s timawit tesɛa azal d ameqqran acku 

tettuneḥsab d tarmit, d aɣbalu deg wacu ara d-yagem unelmad timusniwin ara yesseqdec 

deg ufares-is s timawit; ama d ayen yerzan amawal, tuddsa d yilugan n tsekka n uḍris-nni i 

iwala yakan. 

Ɣas akken tanfalit s timawit d tarmudt i yesɛan iswiyen d wallalen s wacu i tleḥḥu. Maca 

tettmagar kra n wuguren deg uselmed-is, ama d ayen yerzan allalen  neɣ d tasnilest. Deg 

uferdis i d-yetteddun ad nwali anect-a s telqi.   

   1.3.3. Uguren n uselmed n tenfalit s timawit    

Zemren ad ilin wuguren n uselmed n tenfalit s timawit sumata d lexsas n wallalen 

yettusqedcen deg temsirt neɣ d uguren yettilin deg umgired n tantaliwin neɣ n tutlayin, acku 

aselmad ur yezmir ara ad yessiweḍ izen-is akken iwata ma yesɣuray deg tesmilt, anda llan 

Waɛraben d Yiqbayliyen ladɣa deg uselmed s tutlayt n tmaziɣt. Rnu ɣer-s, uguren yettilin 

deg useqdec n yeswiren n tutlayt seg tama n yinelmaden md: - deg tseddast (tuqqna gar 

wawalen neɣ gar tefyar, aseqdec n yisuraz akken iwata md: seg tazwara, syin, maca, acku, 

                                           
« Les supports de la production orale : 

Les supports utilisés pour des leçons de production orale sont généralement des courts textes, des petites 
situations de la vie courante ou tout simplement des illustrations mettant en scène des situations de 
communication en rapport avec le vécu ou les centres d’intérêt des élèves. L’enseignant doit veiller, lors du 
choix du support, à ce que la progression soit adaptée au niveau de la classe. 
→ Sans support matériel, l’enseignant peut d’abord demander aux élèves de produire de micro-conversation.s 
(deux ou trois répliques) à partir d’un canevas, une sorte de guide. Ex: Pharlande et Mirlène se saluent. 
Mirlène présente Pharlande à son ami Désiré. Pharlande et Désiré se saluent et se posent quelques questions 
(âge, profession...). 
→ À partir d’un modèle utilisé en compréhension orale, l’enseignant peut demander aux élèves de produire 
un dialogue, une conversation ou un entretien plus longs. Ex : À partir de l’enregistrement 23 du livret de 
compréhension orale, produisez un dialogue où une personne prend rendez- vous chez le médecin. 
→ À partir des différents thèmes abordés au cours des activités de compréhension orale, l’enseignant peut 
enfin proposer des débats, exposés et autres formes d’expression où l’élève montre sa capacité à défendre son 
opinion personnelle de façon structurée. 
L’articulation entre compréhension et production orale doit donc être soutenue par le choix des supports. 
Telle est la démarche méthodologique proposée.» 

1. Jean-Bruny FRESMONT  et autre, 2011-2012, bdr.ya. p.12. 

ladɣa ...atg ) - Deg temsislit (asusru yeɣtin n wawalen d yimesla; d ayen ara yeǧǧen izen ad 

yaweḍ s talɣa yeɣtin md: tamsertit gar yimesla d+t  →   d taxxamt   →  ttaxxamt) 

- Deg tjerrumt ( asefti n yimyagen ilmend n tmeẓra; izri  →  yura, urmir s ad  →  ad yaru, 

urmir ussid  → yettaru, aseqdec n tzelɣiwin n tnila, md: -n, -d; ttilint send neɣ seld amyag   

→ yura-d,ad d-yaru, aseqdec n tenzaɣ md: seg, deg, ɣer, ɣef, nnig,...atg)  

- Deg umawal (awalen iwulmen yal tagnit n teywalt md: ma yettmeslay unelmad ɣef kra n 

usentel i icudden ɣer tussna, yessefk ad iseqdec awalen ussnanen, afraz gar yisem d umyag 

md:  mger  →  d amyag, tamegra  →  d isem, aseqdec n wasuf d usget md: argaz → d asuf , 

irgazen → d asget ) 

-Deg tesnamka (asemres n yimeglawalen md: ssub ≠ ali, d yimegdawalen md: gen = ṭṭes, 

tagetnamka anda awal  yezmer ad yesɛu aṭas n yinumak…atg.) 

Ɣef waya ad naf, Arezki Aoudia, ijemeε-d uguren n uselmed n tenfalit s timawit deg kra n 

yiferdisen: 

« Tanfalit s timawit d armud i iweɛren i uselmed acku: 

- Ulac aṭas n wallalen s wacu ara slemden tarmudt n tenfalit s timawit, md: allalen 

iseliẓriyen, arraten imsiwlen, d wid yuran. 

-Uguren n yinelmaden ur nelli d iqbayliyen (aɛraben /imaziɣen-nniḍen), d umgired n 

tantaliwin gar n yinelmaden iqbayliyen ladɣa anda llant aṭas n tantaliwin. 

-Tazrirt n tutlayin-nniḍen (taɛrabt/tafransist) deg tenfalit n yinelmaden,d ayen ara ten-

yeǧǧen ur seɛɛun ara tanfalit yeɣtin s tutlayt n tmaziɣt md: deg wadeg n “aneggaru-agi” 

yettuseqdac  →” ce dernier”. Ad nernu ɣer-s tuccḍiwin n tseddast d tjerrumt; imi tikkwal 

inelmaden sseqdacen taseddast n tefransist d teɛrabt deg teqbaylit; d ayen ara ten-yeǧǧan 

xeddmen igulen deg usenfali s timawit.  

- Uguren yerzan aseqdec n yisuraz n tuqqna md: “ dakken “→   yesla dakken tusiḍ-d (ur 

tesɛi ara azal deg tseddast), imi tin yeɣtin: →    yesla tusiḍ-d. 

-Uguren yerzan aseqdec n yimeqqimen n  usbadu: d win,d tin,d wid,d tid, md: imezdaɣ n 

Tizi-Uzzu d wid i d-yeffɣen s abrid ( ur tesɛi azal deg tseddast), imi tin yeɣtin: → imezdaɣ n 

Tizi-Uzzu ffɣen-d ass-a. »1 

                                           
«1- Manque de matière à enseigner : 

Il reste le module le plus difficile à enseigner, puisque il y’a peu de supports de types variés, écrits, oraux et 
audio-visuels , de portée générale en kabyle sur quoi faire travailler les étudiants. Les enseignants de cette 
matière font des efforts énormes pour avoir quoi enseigner, face à cette situation les enseignants sont dans 
l’obligation de produire des textes en kabyle et de traduire des écrits en d’autres langues à la langue kabyle 
pour avoir de quoi sur travailler.  

Ma nmuqqel tabdert-a, ad naf amyaru ur d-yebdir ara akk uguren n uselmed n tenfalit s 

timawit maca, yefka-d kra kan n yimedyaten i izemren ad ilin d ugur. 

Ɣer taggara n uḥric-a amezwaru “ tanfalit s timawit”, ad d-nini dakken nessaweḍ ad d-

nejmaɛ ayen akk icudden ɣer uselmed n tenfalit s timawit, ma d tura ad nɛeddi ɣer uḥric wis 

sin “tigzi s timawit d wassaɣ-is d “tenfalit s timawit”. 

                                                                                                               
2- Intégration des étudiants non kabylophones : L’intégration des étudiants non kabylophones (Arabophones 
et/ou les autres berbères) pose beaucoup de problèmes aux enseignants de cette matière.(……) plus 
exactement les différences dialectales. 
3- L’influence des autres langues (l’Arabe et le français) (……)Nous donnons là quelques ex emples de 
calques au français et à l’arabe que les étudiants reprennent en kabyle : - Aneggaru-agi « ce dernier ». 
(…….)Nous ajoutons à ça les erreurs de syntaxe et de grammaire,puisque les étudiants des fois appliquent la 
syntaxe du français et/ou de l’arabe sur le kabyle, ce qui donne lieu à des confusions et à des erreurs qui leur 
complique la tache pour s’exprimer oralement.(…..) Voici quelques exemples : - Le subordonnant :dakken, 
yesla dakken tusiv-d« il sait que tu es venu/arrivé», ce subordonnant n’a aucune valeur syntaxique dans cet 
énoncé, du moment que l’énoncé : yesla tusiv-d est correcte.  
Les définitoires: d win, d tin, d wid, d tid, exemple : imezdaù n tizi-Uzzu d wid i d-yeffùen s abrid. « les 
habitants de Tizi-Ouzou ce sont ceux qui sont sortis aujourd’hui ». Ce définitoires n’a aucune valeur dans cet 
énoncé, bien au contraire il a détruit la structure syntaxique de cette phrase, qui est en principe une phrase 
verbale simple, exprimée ainsi : imezdaù n Tizi-Uzzu ffùen-d ass-a« Les habitants de Tizi-Ouzou sont sortis 
aujourd’hui ».  

1.Arezki Aoudia,bdr.ya, p.55-56. 

2.Tigzi s timawit d wassaɣ-is d tenfalit s timawit ( tazwert ) 

Deg tazwara n uḥric-a ad d-nemmeslay ɣef tbadut n tegzi s timawit.Tin ɣer-s ad d-

nawi awal ɣef tsekkiwin n usmuzget i yellan deg-s. Syin akin, ad nemmeslay ɣef txutert n 

tegzi s timawit akked wallalen i yettuseqdacen deg-s. Ma deg uferdis aneggaru, ad 

nemmeslay ɣef wassaɣ yellan gar tegzi s timawit akked tenfalit s timawit. 

2.1.Tabadut n tegzi s timawit                    

Tigzi s timawit, d yiwet  n tezmert i yesran s waṭas i usmuzget acku yessefk ad 

yesmuzget unelmad akken ad yegzu. Sumata, anect-a yettili deg  tegzi s timawit n uḍris 

yuran, neɣ n warrat  imsiwel; anda aselmad ad d-yawi; md: tasfift ideg tella tmacahut, ad tt-

id-yesissen i yinelmaden, ad as-ḥessen, deg lawan-a ad d-gzun aṭas n tɣawsiwin  ilmend n 

uzrar n yisteqsiyen, d yimecwaren ara asen-d-yefk uselmad-nni. Daɣen am wakken 

nettwali,ilaq aselmad ad ig assaɣ gar tenfalit s timawit akked tegzi s timawit iwakken ur 

seɛɛun ara uguren deg tenfalit s timmad-is d teywalt akked tegzi. Aanamek-is; tanfalit s 

timmad-is d tasemlilt ideg ara yesseqdec unelmad akk ayen yeɣra deg yirmad-nniḍen, d 

tzemmar-is deg tesnilest d tutlayt n tmaziɣt. 

Tigzi s timawit d tazmert i icudden ɣer usmuzget d useqdec n yiswiren n tutlayt; d anect-a i 

d-ssegzan deg udlis  Didactique de la Comprehension et de l ‘ Expression Orales, tigzi s 

timawit: 

«D tazmert i yettaǧǧan amseflid ad yegzu anamek, ilmend n usmuzget n tinawt neɣ n 

warrat imsiwel. Tigzi s timawit tesra i tmussni n unagraw n ususru d yilugan n tesnilest d 

tesnilesdelsant, tesseqdac tisuddsin yemgaraden, tid ara tt-yeǧǧen ad tefk azal i usmuzget d 

tegzi n waṭas n yiznan.»1 

Anamek-is, asmuzget yesεa azal deg tegzi s timawit, acku d netta i d aferdis agejdan . 

Maca, ilaq ad ilin wallalen s wacu ara tili tegzi d tin yemmden acku tesra i tinawt  neɣ 

arraten  imsiwlen md: adiwenni d tezlit. Akken ad tili tegzi s timawit  temmed,tesra i 

temsislit acku s tneggarut-a tettili tezrawt n  ususru n yimesla, d tesnilest; acku deg-s ara d-

naf  aseqdec n  yiferdisen n tutlayt timawit, am wakken tesɛa assaɣ d tgensas icudden ɣer 

tmetti s timmad-is akked yidles-is, md: ma neddem arrat  n “vidéo”ideg tella tmacahut i d-

                                           
« La comprehension orale : est donc la capacité d’accéder au sens à partir de l’écoute d’un énoncé ou 

d’un document sonore. 
Elle suppose la connaissance du système de prononciation ainsi que des règles linguistiques et    
socioculturelles. 
La compréhension orale met en jeu différentes stratégies permettant de favoriser l’écoute et la compréhension 
d’un grand nombre de messages.» 

1. Jean-Bruny FRESMONT et autre,2011-2012, bdr.ya p.08. 

ttalsen Leqbayel n zik anda i as-fkan rruḥ i teqbaylit,daɣen i d-ttbanent tulmisin n tutlayt, 

tesselmad i unelmad aṭas n temsirin ara d-yemlal deg tudert-is n yal ass. 

Tarmudt n tegzi s timawit tcudd ɣer usmuzget, ɣef waya yessefk ad nẓer dacu-tent 

tsekkiwin n uneggaru-a. 

2.1.1. Tisekkiwin n usmuzget deg tegzi s timawit   

 Tigzi s timawit d tagejdant deg ulmad n tmusniwin ɣer unelmad. Akken ad tili 

temmed, yessefk ad yili usmuzget acku win ur nesli ara i uḍris akken iwata d awezɣi ad 

yegzu. Asmuzget yebḍa d tisekkiwin; anda yal yiwet tesɛa iswi ɣer wacu tessawaḍ. Asmuzget 

yettili-d ilmend n wukuẓ n yiḥricen: 

-Deg umezwaru: amseflid (anelmad) ad yesɛu tikti tamatut ɣef yiferdisen yesɛan azal deg 

warrat-nni i wumi yesla md: D acu-tt tuzzuft n wid yettmeslayen deg warrat-nni? Deg 

wacḥal yid-sen ? Ttmeslayen s taɣect ɛlayen neɣ ala? 

-Deg wis sin: ad yegzu asentel n warrat-nni md: tamacahut, d asegzi n kra n tmiḍrant. 

-Deg wis kraḍ: ad yessaweḍ ad d-yefk tiririyin ɣef yisteqsiyen i as-d-yefka uselmad send 

asmuzget ufrin md: deg tmacahut, anwa i d asaḍ? Dacu i d iswi-s seg tedyanin i yeḍran? 

-Deg wis ukuẓ: ad yeg tasleḍt s telqi i yiḥricen n warrat iwumi yesla(aḍris yuran neɣ d arrat 

imsiwel), anda ara yesleḍt iferdisen n tutlayt (md: imyagen yettusqedcen d tmeẓra ɣer wacu 

ftin, amawa, isuraz …), d ccbaḥa n tutlayt (aserwes, tanmegla, tanɣumyit). Ad d-yessegzi s 

tarrayt-is agbur n uḍris-nni, syin ad as-yeg agzul. 

Ɣef waya  Jean Cuq et Isabelle Gruca,ssumren-d ukuẓ n tsekkiwin n usmuzget: 

 «-Asmuzget n usdekwel neɣ n tmeglit: i d-ijebden lwelha n yinelmaden akken ad 

tebɛen tamsirt akken iwata. 

- Asmuzget amatu: iswi-s,d tegzi tamatut n warrat yettwasmuzegten. 

- Asmuzget ufrin:iswi-s, d asnekwu n tilɣa i yettnadi umseflid. 

-Asmuzget s telqi: deg-s ad iɛiwed ad d-yebnu umseflid aḍris iwumi yesla yakan.»1 

Asmuzget, yebded ɣef ukuẓ n yiḥricen; ineggura-a, yessefk ad ten-yesseqdec uselmad 

deg usissen n warrat deg temsirt n tegzi s timawit. Iswi n yiḥricen-a; ttalelen aselmad deg 

usiweḍ n tmusniwin s talɣa ibanen, s telqi, tilɣa ttemseḍfarent, s wakka, ad gzun yinelmaden 

agbur n warrat-nni i d-yettwasissnen. 

                                           
- « l’écoute de veille » : elle se déroule d’une manière inconsciente et qui vise à attirer l’attention.  

- « l’écoute globale » : elle vise à découvrir la signification générale du document ;  
- « l’écoute sélective » : elle vise le repérage de certaines informations cherchées par l’auditeur ;  
- « l’écoute détaillée » : elle consiste à reconstituer entièrement le document.  

1.CUQ, Jean-Pierre et GRUCA Isabelle , 2003 ,«Cours de didactique du français.Langue étrangèreet 
seconde», Grenoble, PUG. p.156 . 

Tigzi s timawit d tazmert, ɣef waya, yessefk ad tesɛu tixutert ɣer unelmad, d anect-a 

ɣef wacu ara d- nemmeslay deg uferdis i d-itteddun. 

2.1.2.Tixutert n tegzi s timawit 

 Tigzi s timawit tesɛa azal d ameqqran, deg wayen yerzan lebni n tzemmar n unelmad, 

deg teywalt (ad yissin ad immeslay, ad iskasi d wiyiḍ), deg tenfalit s timmad-is (ad yesɛu 

dacu ara d-yini, ad yissin amek ara t-id-yini, ad yesɛu lebɣi ad t-id-yini), deg tutlayt (ad 

yesseqdec ilugan n tutlayt deg wayen yerzan tajerrumt, taseddast…) akked tegzi (ad yegzu 

izen, ad yessin ad t-id-issegzu i wiyiḍ s useqdec n tfakusin iwatan md:tuddma n tezmilin ). 

D anect-a i d-ssegzan deg udlis Développer la Compréhension et l’Expression Orales, 

 «Tarmudt n tegzi s timawit tesɛa iswi-s; ad tejbed inelmaden ad lemden tisuddsin n 

usmuzget d tegzi n tsiwelt s timawit. Tirmad n tegzi s timawit ttakent afus n talalt i 

unelmad: 

- Ad yissin: amawal deg usatal akked yiswiren n usemres n tutlayt n  tegnit n teywalt, 

taɣerma, isusruyen. 

- Ad d-yesnekwu imesla, d wawalen isura (awalen igejdanen ). 

- Ad yegzu sumata neɣ s telqi izen imsiwel. 

-Ad yissin tasekiwt tajerrumant deg usatal. 

-Ad yeddem tizmilin.»1 

Tigzi s timawit d yiwet n tezmert i yesran s waṭas i useqdec n kra n wallalen iɣef wacu 

ara d-nemmeslay deg uferdis i d-itteddun. 

2.1.3.Allalen n tegzi s timawit  

Iwakken ad yessiweḍ uselmad ad issegzi s timawit, yessefk fell-as ad isseqdec kra n 

wallalen ara yefken afus n talalt deg usiweḍ n yizen akken iwata. Ineggura-a; zemren ad ilin:  

2.1.3.1.Arraten  imsiwlen  

Arraten imsiwlen:  tizlatin, timucuha, iseklas,CD, tasfift, asaru. Ineggura-a ttilin s 

wawal, s timawit, ttuseqdacen s talɣa s wacu i zemren  yinelmaden ad ten-gzun. Asissen n 

warraten-a ur ilaq ara ad yili s lemɣiwla, s wakka ad d-rren ɣef yisteqsiyen i asen-d-yefka 

                                           
«La compréhension orale a pour objectif d’amener l’élève à acquérir progressivement des stratégies 

d’écoute et à comprendre des énoncés oraux. 
Les activités de compréhension orale aideront les élèves à:  
• découvrir: du lexique en situation, différents registres de langue en situation, des faits de civilisation, des 
accents différents; 
• reconnaître des sons; 
• repérer des mots-clés; 
• comprendre globalement ou en détails un message sonore; 
• reconnaître des structures grammaticales en contexte; 
• prendre des notes..» 

1. Dr Amadon Saibou et Dillo Fati Djibo,bdr.ya, p.12. 

uselmad-nsen.Ula d awalen yettusqedcen deg-s  yessefk ad  ilin ilmend n uswir-nsen md: 

inelmaden n useggas wis semmus deg uɣerbaz amezwaru, ur ilaq ara ad asen-d-nawi arrat i 

d-yettawin ɣef tsertit, acku ur zmiren ara ad gzun inumak n wawalen-nni yettusqedcen deg-

s. Daɣen, deg lawan n usissen yessefk ad tili tsusmi sdaxel n tesmilt akken ur ttmagaren ara 

uguren deg tegzi.Rnu ɣer-s, iḍrisen i d-wwin warraten, yessefk ad ilin d imectaḥ, dayen ara 

d-ijebden lwelha-nsen.   

2.1.3.2 .Arraten isliẓriyen   

Arraten isliẓriyen, ttilin,d ticeqqufin n umezgun, d timucuha,asussen; deg-sent ad naf 

tugna d yimesli. Ineggura-a ttalelen anelmad ad yegzu akken iwata, md: tamacahut ara d-

yales uselmad, d tin ara d-yawi deg warrat n  vidéo, maci kif kif, acku deg  warrat-a; 

anelmad ad iwali s wallen-is udmawen yetturaren d tedyanin iḍerrun deg-s. Daɣen, ad isel s 

yimeẓẓuɣen-is izen i d-tewwi tmacahut-nni, tutlayt yettusqedcen deg-s s yilugan yemgaraden 

(amawal, timeẓra, asusru n wawalen …). D tafakust-a iwumi ssawalen “asliẓri”   →   sel  +   

ẓer. 

2.1.3.3. Iḍrisen yuran  

Iḍrisen yuran ttilin, d  ullisen, d tamedyazt, d aglam, d asfukel,d asegzi, anda yal yiwen 

seg warraten-a yesɛa tiwtilin ilaqen ad ilint deg lawan n usissen-nsen  d yiswiyen ɣer wacu 

ssawaḍen; anda aselmad ad d-iɣer aḍris s taɣect ɛlayen akken ad slen yinelmaden, tilin n 

tsusmi akken ad tili tegzi, asusru yeɣtin n yimesla, ad yeḍfer asiggez(asgunfu s ”,” / tekfa 

tekti s ”.” / asteqsi s “?” / abhat s “!” ...atg. Aseqdec n wallalen-a yesra i usmuzget n 

yinelmaden s telqi, anda ara sqedcen allaɣen-nsen akken ad gzun agbur deg warrat-nni i 

wumi slan, ad ssiwḍen ad afen iswi ɣef wacu i yebna akked tuddsa-s. Allalen-a n tegzi s 

timawit ttarran anelmad d urmid, d afulman, snernayen-as tizemmar-is deg ufares n yiḍrisen 

s tɣessa yeɣtin, agbur d usatal iwatan. 

2.1.3.4.Wid i d-isnulfa uselmad s timmad-is 

Zemren ad ilin, d urar n temlilt neɣ, d adiwenni (d tifkin n twuriwin  i yinelmaden ad 

ten-id-uraren sdaxel n tneɣrit, ilmend n tmudemt iwalan yakan, deg-s ad d-bnun inaw  

yettezzin ɣef kra n usentel ), d adiwenni neɣ d askasi,wi akk cudden ɣer teywalt n tnezzarirt. 

Iswi-nsen agejdan,d asnerni n tzemmar n teywalt  d tenfalit tilellit ɣer yinelmaden. Ɣef waya, 

ilaq ad yili usentel ɣef wacu ara yezzi umeslay, ad tili tsusmi, afran n wakud ilaqen.  

Arraten-a daɣen ttwabderen-d deg udlis Didactique de la Compréhension et de l’Expression 

Orales, 

« Arraten n tegzi s timawit:  

- Arrat imsiwel: adiwenni, tadwilt n umaṭṭaf, tamacahut, tizlit. 

-Arrat n vidéo: asaru, asussen, tadwilt n tiliẓri, imselɣet. 

- Iḍrisen yuran neɣ wid  i d-yesnulfa uselmad. 

1- Arraten imsiwlen : zemren ad ilin: d tidwilin n umaṭṭaf, asekles, tizlit. Akken ad yegzu 

unelmad arrat imsiwel, aselmad yessefk ad yerr lwelha-s ɣer yifersdisen-a: 

-Iwakken ad yili unamek n warraten yettwagzu seg tama n yinelmaden, yessefk ad tili 

tseddast d tmawalt ilmend n uswir n yinelmaden. 

-Yessefk ad tili tzizla; akud n tɣuri n warrat ur yelli d aɣezfan aṭas, ur yelli d awezlan aṭas, 

maca deg tlemmast kan. 

- Teɣzef n timirt n tɣuri n uḍris neɣ n usekles yessexsar tegzi. 

- Taɣara n yimesli: adariz yettilin deg warrat imsiwel neɣ deg lawan n tɣuri n uselmad i uḍris, 

yeslalay-d ugur deg tegzi. 

2- Arrat n vidéo: yerza iferdisen n war timawit, yissifsus tegzi.  

3-Iḍrisen yuran:  iswiyen-nsen banen, ttuneḥsaben d asluɣmu ɣer tegzi s timawit,deg-s:       -

Ullis: ijebbed-d lwelha n yinelmaden deg tnimirt n tedyanin d umseḍfer-nsent. 

Aglam: yessizdig amahil n tegzi, imi yesɛa assaɣ d usulleḍ n tegnit, adeg d umdan. 

Aḍris afuklan: yessemhazay tizemmar deg usuddes n tektiwin s useqdec n yisuraz.»1 

                                           
«Les supports de la compréhension orale 

En compréhension orale, on utilise généralement :  
-les documents sonores: interviews, émissions radio, contes, chanson... 
- les documents vidéos: extraits de film, documentaires, émissions télé, publicités... 
À défaut de support audio-visuel, l’enseignant peut aussi avoir recours à de l’écrit oralisé, c’est-à-dire , choisir 
ou inventer un texte qu’il lira ensuite à la classe. 
1.Les documents sonores : 
 Ce sont des émissions radiophoniques, des enregistrements audio, des chansons... 
- à l’accessibilité au sens du document présenté aux élèves en veillant à ce que la syntaxe et le vocabulaire 
soient adaptés à leur niveau réel; 
-au débit, c’est-à-dire, la vitesse utilisée pour dire un énoncé. Ceci joue un rôle très important dans la 
compréhension orale en ce sens que les élèves ne pourront comprendre le document lu ou enregistré que si la 
vitesse est normale (ni trop rapide, ni trop lente) ; 
- à la qualité du son: la présence d’un bruit dans un document sonore ou un bruit produit au moment où 
l’enseignant lit le texte constitue un obstacle à la compréhension; 
- à la durée de l’enregistrement ou de la lecture du texte. La longueur d’un texte peut nuire à sa 
compréhension. 
2. Les documents vidéos : Les supports vidéos présentent l’avantage de mettre en œuvre les éléments non 
verbaux. Ils facilitent ainsi la Compréhension. 
3. Les textes oralisés : En visant des objectifs précis, les textes oralisés peuvent constituer un entraînement à 
la compréhension orale. 
- Le récit peut, par exemple, cibler l’attention des élèves sur la chronologie des événements. 
-La description permet d’affiner le travail de compréhension, puisqu’elle s’attache à détailler une situation, un 
lieu, une personne... 
- Le compte rendu favorise la capacité à présenter des faits de façon chronologique et à utiliser les temps 
appropriés. 
 - Le texte argumentatif permet de développer la capacité à organiser des idées, notamment  grâce à l’emploi 
de connecteurs. 

1. Jean-Bruny FRESMONT , et autre,2011-2012, kif.asb, p.8-9 

    Deg wayen yezrin nwala dakken yella wassaɣ gar tenfalit s timawit d tegzi s 

timawit, d anect-a ɣef wacu ara d-nemmeslay deg wayen i d-itteddun. 

2.2.Assaɣ n tegzi s timawit akked tenfalit s timawit  

Nezmer ad d-nini dakken yella wassaɣ gar tenfalit s timawit akked tigzi s timawit acku 

yiwet ur tezmir ad tili war tayeḍ. Nemmeslay-d yakan deg yiferdisen yezrin, tigzi tettallel 

asenfali acku tanfalit s timawit tettas-d seld tegzi s timawit, imi anelmad ma yegza kra n 

warrat “imsiwel neɣ yuran neɣ asliẓri” iwumi yesla; ad d-yelmed deg-s aṭas n tɣawsiwin deg 

wayen yerzan lebni n uḍris sumata; ilugan n tutlayt, amawal iwatan yal tagnit n teywalt. 

Assaɣ gar tzemmar-a “tigzi ”d “tenfalit ”s timawit yettwabder-d daɣen deg udlis Développer 

les Compétences de Compréhension et Production Orales,akka «Sumata, tanfalit s timawit 

tesɛa assaɣ srid d tegzi s timawit. Almad n yiwet deg-sent yeḥwaj almad n tayeḍ. Ma yella d 

beṭṭu gar-asent yeskunay-d anagar tarrayin. »1 

Ula deg udlis Didactique de la Compréhension et de l’Expression Orales,yettwabder-d 

wassaɣ gar-asent akka:« Tigzi tamatut n warrat tleddi abrid i tirmad n tenfalit s timawit.»2 

Tigzi s timawit tettalel anelmad s waṭas: ad yuɣal ur  iseɛɛu ara uguren,deg tenfalit s 

timmad-is (ad yissin amek ara d-yales s tarrayt-is ayen yesla d wayen yeẓra md: ma yesla i 

tmacahut ad issaweḍ ad tt-id-yales s tenfalit-is tamsimant, aseqdec n umawal iwatan d 

yiswiren n tutlayt, yal yiwen s yilugan-is), deg teywalt (ad yissin tarrayt s wacu ara d-

izerrer/ad issiweḍ izen i wiyiḍ, ad isseqdec ilugan n teywalt d udiwenni, anya iwatan yal 

tagnit n teywalt), ma deg tegzi (ad yegzu anamek amatu d umaẓlay n warrat, ad yissin ad 

yeddem: tizmilin, tiktiwin tigejdanin d tekti tamatut, ad ig agzul i wayen yesɛan azal deg 

warrat-nni i wumi yesla, ad yegzu tamsirt yellan deg-s, tukza n  yinumak  n wawalen). 
Ɣer taggara, ad d-nini deg sin n yiḥricen-a iẓrayanen nessissen-d akk iferdisen i 

neḥwaj  deg tezrawt-nneɣ, daɣen ara aɣ-yallelen ad d- nerr ɣef turdiwin-nneɣ.  

 

                                           
« D’une manière générale, tu retiendras que l’expression orale est en rapport direct avec la 

compréhension orale. L’apprentissage de l’une sert à l’apprentissage de l’autre et la séparation entre les deux 
n’a d’autre but que la clarification des méthodologies.» 

1 .Anne-Marie NKOMBE NKOY ,et autre ,2013-2014, kif.asb.p.89. 
« La compréhension globale du document ouvre la voie aux activités d’expression orale.» 
2. Jean-Bruny FRESMONT et autre,2011-2012, bdr.ya, p .13 

3.Tasnarrayt  

Deg uḥric-a, ad d-nesissen iferdisen n tesnarrayt  n unadi nesseqdec akken adnegmer   

inefkan akked tesleḍt tarrayt-a d: tannayt n tneɣrit akked usekles. 

Inefkan-a s wacu ara d-nerr ɣef  snat-a n turdiwin: 

1-Zemren ad ilin wuguren deg useqdec n tutlayt deg wayen yerzan iswiren n tneggarut-

a:tamsislit, tasnamka, taseddast, amawal. 

2-Zemren ad ilin wuguren deg teywalt s timawit akked tegzi, ma yella aselmad ur iqqin ara 

gar tenfalit s timawit akked tegzi s timawit acku tineggura-a; d snat n tzemmar i yellan 

myekcament, yiwet tesra i tayeḍ, ur nezmir ara ad nebḍu gar-asent. 

3.1.Tabadut n tannayt n tneɣrit  

Amahil-nneɣ yesra i unadi deg unnar (taneɣrit), acku d win ara aɣ -yeǧǧen ad nwali 

“tanfalit s timawit”, amek i tettuselmad iwakken ad d-nessukkes uguren i d-yettmagar 

uselmed-is.Ihi, d acu i d tannayt n tneɣrit ? 

Tannayt n tneɣrit, d yiwet n tarrayt n unadi, d aglam n tirmad yettilin sdaxel n 

tneɣrit.Tezmer ad tili tebded ɣef uzrar n yisental yettwaheyyan yakan neɣ d aglam sumata n 

wayen akk i yettwali umnadi, am wakken zemrent ad ilint i snat n tsekkiwin.  

3.1.1.Iswi n useqdec n  tannayt n tneɣrit  

Aseqdec n tarrayt-a ad aɣ-yessiweḍ ad nwali amek i ixeddem uselmad tanfalit s 

timawit, ma ixeddem-itt d tarmudt, ma itteg assaɣ gar tegzi s timawit akked tenfalit s 

timawit. Ɣer taggara ad nessiweḍ ad d-nessukkes uguren i d-yettmagar uselmed n tenfalit s 

timawit n tutlayt n tmaziɣt deg tneɣrit. 

3.1.2.Allalen isensegmanen ara nesseqdec deg ugmar n yisalen  

 Iwakken ad neg tannayt n tneɣrit, yessefk ad nsenned ɣer tfelwit n tannayt akked 

usekles n temsirin akken ad tifsus tezrawt, ad nessentem inefkan ara d-nawi. 

3.1.2.1.Tafelwit n tannayt 

D azrar n yisental i d-nessewjed send ad nruḥ ɣer unnar (taneɣrit).Tafelwit-a n 

tannayt ad aɣ-tallel deg ugmar n yinefkan akked talɣutin yerzan asissen n temsirt n tenfalit s 

timawit akked temsirt n tegzi s timawit.  

          3.1.2.2.Asekles  

D immuden n yifuras n tenfalit s timawit n yinelmaden akked temsirin i itteg uselmad 

deg tneɣrit, ara d-nessekles s useqdec n tilifun. 

Iswi n wammuden-a, ad ten-nesseqdec d aɣbalu n tesleḍt, ad d-neddem deg-s 

imedyaten s wacu ara d-nessegzi ayen i nwala deg tneɣrit. 

 3.1.3..Asissen n unnar n tannayt n tneɣrit  

    Iwakken ad negmer inefkan s wacu ara d-nerr ɣef turdiwin-nneɣ. Nefren ad neg 

tannayt n tneɣrit ɣer uswir wis kraḍ deg uɣerbaz alemmas Mernache Salah, i yellan deg  

temnaḍt i wumi qqaren Khellil, i d-yezgan deg tɣiwant Iberbacen ( Bgayet ). Iswi i aɣ-

yeǧǧan ad nefren aswir-a, d azal i yesɛa, akken i d-yettwabder deg wahil n tmaziɣt n useggas 

wis kraḍ, 

« deg uswir wis kraḍ, inelmaden ad asen-tettunefk tegnit,  deg tegnatin n ulmad 

yemgaraden, anda; ad mmeslayen, ad myebdalen tiktiwin s timawit deg ugraw sdaxel n 

tneɣrit neɣ, d igrawen imecṭaḥ. Amyebdel-a yettalel-iten  ad seggemen tidmiwin-nsen, ad 

rren lwelha-nsen ɣer wayen i asen- d-yezzin, da; ad idiren  tignatin n teywalt s timawit, anda 

ara yezzi wawal ɣef kra n usentel iwalan deg tɣuri neɣ deg tira, neɣ deg tirmad-nniḍen i 

icudden ɣer yidles. Ad snernin tizemmar-nsen deg tuddma n wawal, ad afen azal akked 

lebɣi i d-yekkan seg teywalt s timawit, deg   (temɣiwent n ulmad ) i yellan deg tidet .»1 

Daɣen deg-s aselmad yessefk ad yefk i unelmad tagnit ad yessenfali s timawit, ad d-

yesnulfu, ad yesseqdec tizemmar-is i d-yewwi seg uswir amezwaru d wis sin, s wanect-a 

(tilin n ufares s timawit), nezmer ad nwali d acu-ten wuguren n uselmed n tenfalit s 

timawit.Tannayt-a ad tili ɣer tselmadt “ M . S ”, yesɛan sin n yiseggasen n termit. 

Deg tezrawt-nneɣ ad nesseqdec snat n tarrayin: tannayt; ideg nesseqdec snat n 

tfelwiyin n tannayt; yiwet terza tanfalit s timawit tayeḍ terza tegzi s timawit akked usekles n 

temsirin. 

 

 

 

 

                                           
« Durant la 3ème AM , les éléves auront l’occasion dans des situations d’apprentissage diversifiées, de 

participer à de nombreux échanges oraux au sein du groupe-classe et en groupes restreints . Ces échangest 
leur permettront de structurer leur pensée et d’interagir de maniére appropriée avec leur entourage ; ils auront 
à vivre fréquemment des situations de communication orale sur les sujets puisés en lecture et en écriture mais 
aussi dans les autres activités à caractére culturel lorsqu’elles se presentent . Ils développeront ainsi une 
certaine aisance de prise de parole et découvriront l’utilité et le plaisir qui décuole de la communication orale 
au sein d’une veritable  ( communauté d’apprentissage ) .» 

1.Programme de la 3éme Année Moyenne , MNE, p. 05. 

Tafelwit n° 1   

Tafelwit n tannayt n tneɣrit n tenfalit s timawit: 

                      Ittewlen + - +/- 

1-Asemres n tenfalit s timawit: 

-d tarmudt. 

- d allal. 

2-Tanfalit s timawit tettili:  

-d asmekti n yinelmaden ɣef temsirt yezrin. 

 -d agzul n uḍris yemmugen deg tegzi s timawit. 

-d isteqsiyen imeldiyen. 

-d iluɣma yemgaraden s timawit. 

-d afares n yiḍrisen yecban wid yemmugen deg  tegzi s timawit. 

-d aneskin ɣer taggara n tugzimt tasnalmudant. 

-d iskasiyen gar unelmad d uselmad neɣ gar unelmad d unelmad. 

3-Allalen yettuseqdacen deg tenfalit s timawit: 

-d tiwsatin n yiḍrisen (tamacahut, tullizt ). 

-d tisekkiwin n yiḍrisen yemgaraden (imsegzi, afuklan, aglaman, 

imwelleh, tamedyazt, ullis). 

- d iskasiyen n yal ass. 

4-Leḥḥu n temsirt ilmend n kraḍ n yiḥricen:  

   -aḥric n usissen n usentel send afares s timawit. 

   -tarmudt (aḥric n uheyyi, aḥric n   ufares ). 

    -aḥric n usenfali s tlelli. 

5-Aseqdec n yiswiren n tutlayt 1deg yifuras s timawit n yinelmaden: 

   

                                           
1 . “ Iswiren n tutlayt ( amawal , taseddast , tasnamka , tamsislit ), d wid s wacu ara nezmer ad nessemgired 
tutlayt ɣef tayeḍ .” 



Aḥric : 3                                                  Tasnarrayt                                                                                         

 

45 

 

5.1. Deg wayen yerzan tamsislit: 

-asusru yeɣtin n wawalen. 

  -tamsertit gar yisekkilen. 

5.2.Deg wayen yerzan aseqdec n umawal: 

-aseqdec n umawal yerzan yal tagnit n teywalt. 

5.3.Deg wayen yerzan tasnamka: 

  -afares n tefyar yesɛan anamek. 

   -aseqdec n ( yimeglawalen, yimegdawalen, tegnameka akked 

teynamka ).  

5.4.Deg wayen yerzan taseddast: 

   -asuddes n tefyar yeɣtin  deg tseddast akked useqdec n yisuraz d 

tesɣunin. 

6. Tikli n yinelmaden deg lawan n ufares s timawit:  

  -aseqdec n tenfalit war awal  deg yifuras s timawit n yinelmaden. 

-inelmaden  d urmiden. 

7.Tallalt n uselmad i yinelmaden: 

-isseɣtay tuccḍiwin n yinelmaden ɣer taggara n ufares. 

-yessebɣas wid yeccḍen. 

Tafelwit n°2 

Tafelwit n tannayt n tneɣrit n tegzi s timawit: 

            Ittewlen + - +/- 

1-Asemres n tegzi s timawit:  

-ixeddem uselmad tegzi s timawit send tanfalit s timawit. 

2-Allalen yettuseqdacen deg tegzi s timawit: 

-arraten imsiwlen. 

   -arraten isliẓriyen. 

-iḍrisen yuran. 

-iḍrisen i d-yessumer uselmad. 

2.1-Tasekka n yisulal: 

 - aḍris aglaman. 

-aḍris imsegzi. 

-aḍris n wullis. 

3.Tisekkiwin n usmuzget 2yettuseqdacen deg-s: 

-tasfelda n usdekwel. 

-tasfelda tamatut. 

-tasfelda tufrint. 

   -tasfelda s telqi. 

4. Aheyyi n yinelmaden uqbel asissen n warrat:  

 -deg wayen yerzan asissen n usentel. 

 -deg wayen yerzan iferdisen n tesnilest. 

4.1.Talɣa s wacu i tettili  tallalt n yinelmaden deg tesfelda tamezwarut: 

-d isteqsiyen ɣef wacu ara d-rren yinelmaden. 

   

                                           
2 . “ ( Tasfelda n usdekwel , tasfelda tamatut , tasfelda tufrint, tasfelda s telqi ), d iḥricen ara yeḍfer 

uselmad deg usissen n temsirt n tegzi s timawit .” 

4.2.Agbur n tallalt-a: 

   -d isteqsiyen yerzan  talɣa n warrat. 

5.Tizemmar iɣer tessawaḍ tegzi s timawit anelmad  deg ufares s 

timawit: 

5.1.Tizemmar n tegzi:  

-anelmad yegza talɣutin i d-yettak uselmad. 

-yezmer ad issegzu tiktiwin-is i wiyiḍ. 

5.2.Tizemmar n teywalt s timawit: 

   -anelmad yesseqdac amawal iwatan yal tagnit n teywalt i as-d-

yettunefken. 

-issen ad yeddem awal. 

-ur yettaggad ara. 

-issen ad iwennet. 

 -yesɛa lebɣi ad t-id-yini. 

-yesseqdac asugen-is deg usenfali s timawit. 

6.Tarrayt n uselmad deg lawan n usissen n temsirt n tegzi s timawit: 

 -yessegzay-d awalen iweɛren. 

 -yessemtawi gar yinelmaden urmiden d wid ur nettekki ara deg 

temsirt. 

7.Tikli n yinelmaden deg temsirt n tegzi s timawit: 

-inelmaden smuzguten i uselmad-sen mi ara d-yessegzay aḍris. 
 

 

 

 

 

Ɣer taggara n yixef-a aẓrayan, ad d-nini dakken nessaweḍ ad d-nejmeɛ amud  n 

teẓriyin i d-yewwin ɣef tenfalit s timawit, imahilen yemmugen fell-as akked wayen i icudden 

ɣer-s, daɣen assaɣ yellan gar-as akked tegzi s timawit imi snat-a n tirmad, d tid i yellan 

myekcament. Ma  deg uḥric n tesnarrayt nemmeslay-d ɣef snat n tarrayin ara nesseqdec deg 

ugmar n yinefkan ( tarrayt n tannayt n tneɣrit akked usekles ) anda nessissen-d yal yiwet 

deg-sent. 

Tura, ad nɛeddi ɣer yixef n tesleḍt ideg nesɛa sin n yiḥricen( tigzi s timawit akked tenfalit s 

timawit ). Deg yixef-a ad neg tasleḍt i snat n tfelwiyin n tannayt ( tafelwit n tannayt n tneɣrit 

n tegzi s timawit akked tfelwit n tannayt n tneɣrit n tenfalit s timawit). 

Tazwert  

Ixef-a, dtasleḍt  n yinefkan i d-negmer deg unnar. Llant deg-s snat  n tewsatin n 

yinefkan:  

1-Tasleḍt n yinefkan yerzan tegzi s timawit. 

2-Tasleḍt n yinefkan yerzan tanfalit s timawit. 

1-Aḥric amezwaru, d tasleḍt n yinefkan yerzan tegzi s timawit: 

Deg uḥric-a, ad d-neg tasleḍt i tfelwit n tannayt n tneɣrit n tegzi s timawit. Iswi-nneɣ, 

ad nwali ma ixeddem uselmad tamsirt n tegzi s timawit, daɣen ad d-nerr ɣef turda tis snat i 

d-nebder yakan deg ugnu: 

2-Zemren ad ilin wuguren deg teywalt s timawit akked tegzi, ma yella aselmad ur 

iqqin ara gar tenfalit s timawit akked tegzi s timawit acku tineggura-a; d snat n tzemmar i 

yellan myekcament, yiwet tesra i tayeḍ, ur nezmir ara ad nebḍu gar-asent. 

2-Aḥric wis sin, d tasleḍt n yinefkan yerzan tanfalit s timawit: 

 Aḥric-a, d  tasleḍt n tfelwit n tannayt n tneɣrit, yerzan tanfalit s timawit. Tannayt-a d 

tin i nga deg tneɣrit deg uswir wis kraḍ, aɣerbaz alemmas, Mernache Saleh, deg temnaḍt 

iwumi qqaren Khellil i d-yezgan deg tɣiwant Iberbacen. 

Iswi-nneɣ seg tesleḍt n tfelwit n tannayt, ad nawali d acu-ten wuguren n uselmed n tenfalit s 

timawit deg uswir wis kraḍ, ma d iswi-nneɣ agejdan, ad d-nerr ɣef turda tamezwarut i d-

nefka yakan deg ugnu: 

1-Zemren ad ilin wuguren deg useqdec n tutlayt deg wayen yerzan iswiren n 

tneggarut-a:tamsislit, tasnamka, taseddast, amawal. 

1.Tigzi s timawit 

Deg uḥric-a, ad d-nesissen igemmaḍ ɣer wacu i nessaweḍ deg tannayt-nneɣ i nga ɣef 

uselmed n tegzi s timawit, imi d aḥric agejdan i ilaqen ad t-ig uselmad send tanfalit s 

timawit. Iswi-nneɣ agejdan seg-s d asentem n turda-nneɣ tis snat i d-nefka deg ugnu: 

2-Zemren ad ilin wuguren deg teywalt s timawit akked tegzi, ma yella aselmad ur 

iqqin ara gar tenfalit s timawit akked tegzi s timawit acku tineggura-a; d snat n tzemmar i 

yellan myekcament, yiwet tesra i tayeḍ, ur nezmir ara ad nebḍu gar-asent. 

Tura, ad d-nemmeslay ɣef wuguren i yettilin deg uselmed n tegzi s timawit wid ara d-

nessukkes seg tfelwit n°2, n tannayt n tneɣrit i nga. Deg tazwara ad d-nemmeslay ɣef 

usemres n tegzi s timawit, syin ad nwali allalen yettuseqdacen deg-s, tin ɣer-s ad nẓer d acu-

tent tsekkiwin n usmuzget yettuseqdacen deg-s, seld aya, ad nessukkes tizemmar iɣer 

tessawaḍ tegzi s timawit, daɣen, ad nẓer tarrayt n uselmad deg lawan n usissen n temsirt n 

tegzi s timawit, ɣer taggara, ad nwali tikli n yinelmaden deg temsirt n tegzi s timawit.  

Tafelwit n°2  

Tafelwit n tannayt n tneɣrit n tegzi s timawit: 

           Ittewlen + - +/- 

1-Asemres n tegzi s timawit:  

-ixeddem uselmad tegzi s timawit send tanfalit s timawit. 

2-Allalen yettuseqdacen deg tegzi s timawit: 

   -arraten imsiwlen. 

   -arraten isliẓriyen. 

-iḍrisen yuran. 

-iḍrisen i d-yessumer uselmad. 

2.1-Tasekka n yisulal: 

 - aḍris aglaman. 

-aḍris imsegzi. 

-aḍris n wullis. 

3.Tisekkiwin n usmuzget 1yettuseqdacen deg-s: 

  -tasfelda n usdekwel. 

   -tasfelda tamatut. 

  -tasfelda tufrint. 

   -tasfelda s telqi. 

4. Aheyyi n yinelmaden uqbel asissen n warrat:  

 -deg wayen yerzan asissen n usentel. 

 -deg wayen yerzan iferdisen n tesnilest. 

4.1.Talɣa s wacu i tettili  tallalt n yinelmaden deg tesfelda tamezwarut: 

-d isteqsiyen ɣef wacu ara d-rren yinelmaden. 

1 . “ ( Tasfelda n usdekwel , tasfelda tamatut , tasfelda tufrint, tasfelda s telqi ), d iḥricen ara yeḍfer 

uselmad deg usissen n temsirt n tegzi s timawit .” 

4.2.Agbur n tallalt-a: 

   -d isteqsiyen yerzan  talɣa n warrat. 

5.Tizemmar iɣer tessawaḍ tegzi s timawit anelmad  deg ufares s timawit: 

5.1.Tizemmar n tegzi:  

-anelmad yegza talɣutin i d-yettak uselmad. 

-yezmer ad issegzu tiktiwin-is i wiyiḍ. 

5.2.Tizemmar n teywalt s timawit: 

   -anelmad yesseqdac amawal iwatan yal tagnit n teywalt i as-d-

yettunefken. 

   -issen ad yeddem awal. 

   -ur yettaggad ara. 

   -issen ad iwennet. 

 -yesɛa lebɣi ad t-id-yini. 

-yesseqdac asugen-is deg usenfali s timawit. 

6.Tarrayt n uselmad deg lawan n usissen n temsirt n tegzi s timawit: 

 -yessegzay-d awalen iweɛren. 

 -yessemtawi gar yinelmaden urmiden d wid ur nettekki ara deg temsirt. 

7.Tikli n yinelmaden deg temsirt n tegzi s timawit: 

-inelmaden smuzguten i uselmad-sen mi ara d-yessegzay aḍris. 

 1.1.Asemres n tegzi s timawit  

   Akken ad nẓer ma yesseqdac uselmad tegzi s timawit, nsenned ɣer uferdis-a:   

-ixeddem uselmad tegzi s timawit send tanfalit s timawit: anamek-is, seld tamsirt n tegzi s 

timawit, aselmad ad yessuter seg yinelmaden  ad gen agzul s timawit i uḍris-nni. 

Seg tesleḍt n tfelwit n tannayt i nga, nessaweḍ ɣer yigemmaḍ-a: 

 1.1.1.Asemres n  tegzi s timawit send  tanfalit s timawit 

  Nufa taselmadt ur txeddem ara akk tamsirt n tegzi s timawit, ur txeddem ara tanfalit 

s timawit, maca tesseqdac timawit d allal deg usissen n temsirt n tɣuri d tegzi n uḍris; am 

wakken i aɣ-d-tenna deg yiwen n uskasi i d-yellan gar-anneɣ  nenna-as :“d acu i d tanfalit s 

timawit ɣur-m ? Terra-d:  “ nekk xeddmeɣ-tt, d taɣuri d tegzi n uḍris ” . 

Ihi, akken ad d-nini tetteqqen gar-asent; ilaq ad d-tessuter seg yinelmaden ad d-farsen 

s timawit  neɣ ad gen  agzul i uḍris-nni i yemmugen deg tegzi s timawit, maca anect-a ulac-

it.  

 1.2.Allalen i yettuseqdacen deg tegzi s timawit  

 Akken ad nessukkes d acu-ten wallalen i yesseqdac uselmad deg tegzi s timawit, 

nerra tiṭ ɣer: 

-arraten imsiwlen: zemren ad ilin; d tizlatin, timucuha, iseklas, CD, tasfift, asaru. 

-arraten isliẓriyen: zemren ad ilin; d ticeqqufin n umezgun, d timucuha, asussen. 

-iḍrisen yuran: zemren ad ilin; d  ullisen, d tamedyazt, d aglam, d asfukel, d asegzi. 

-iḍrisen i d-yessumer uselmad: zemren ad ilin, d urar n temlilt neɣ, d adiwenni (d tifkin n 

twuriwin  i yinelmaden ad ten-id-uraren sdaxel n tneɣrit, ilmend n tmudemt iwalan yakan, 

deg-s ad d-bnun inaw  yettezzin ɣef kra n usentel ). 

  Seg tesleḍt n tfelwit i nga nessaweḍ ɣer yigemmaḍ-a: 

1.2.1.Aseqdec n warraten n tegzi s timawit  

 Ma nemmeslay-d ɣef wallalen i tesseqdac tselmadt, nufa-tt; tesseqdec iḍrisen yuran 

md: aḍris imsegzi ussnan. Ma d allalen-nniḍen: arraten imsiwlen, arraten isliẓriyen, wi akk 

ad ten-naf ur ten-tesseqdac ara tselmadt. Ɣas akken tesseqdec aḍris yellan deg udlisfus 

(amtiweg n umaḍal ), maca tezmer ad d-tawi arrat isleẓri ara d-yawin ɣef taluft-a akken ad 

gzun yinelmaden ugar, daɣen ad issinen ad d-ssegzun ula d nutni.Tixutert n wallalen-a d 

tameqqrant deg tegzi, d ayen i yebder udlis, Développer les Compétences de 

Compréhension et de Production Orales,  

« Akken ad d-yejbed uselmad lwelha n yinelmaden, yessefk fell-as ad yessemgired 

iḍrisen d wallalen ara yesseqdec deg tirmad n tegzi s timawit. Ad yesseqdec tamawalt n 

uḍris imaw i yettilin deg lawan n teywalt s timawit;  aḍris-a yettwakkes-d seg tsekka n ( ullis, 

aglam, imsegzi...) ,daɣen yesɛa assaɣ d tewsit  n, ( tsekla, taɣamsa , adeblan ... ), yebded ɣef 

yisulal-a ( taɣect n uselmad, asekles n tiliẓri, askasi n usawal ...)  »1 

 Ihi nezmer ad d-nini, dakken uguren i yettilin deg tegzi ɣer yinelmaden tamentilt-

nsen, d aseqdec n yeḍrisen yuran iman-nsen, war aseqdec  n warraten isliẓriyen akked 

warraten imsiwlen. 

Inelmaden seɛɛun uguren ladɣa deg teywalt; acku ur uɣen ara tannumi xeddmen iskasiyen 

gar-asen  (iḍrisen i d-yesnulfa uselmad ), ttmeslayen anda wa yettqadar  wa, wa yettak azal i 

wawal n wa.Tin i tent-yuggaren akk; nufa tuget n yinelmaden ur sɛin ara adlisfus. Nufa  

tasmilt deg-s 24 n yinelmaden anagar 10 – 15, deg-sen i yesɛanadlisfus; anect-a d aɣbel 

ameqqran; acku deg tama ad naf taselmadt tesseqdac iḍrisen i yellan deg udlisfus, deg tama-

nniḍen ad naf ur t-sɛin ara. Amek i tenwa ad gzun ? Amek i tenwa ad selḥun yid-s tamsirt ? 

Amek i tenwa ad as-fken tasusmi imi ulac allal deg wacu ara tebɛen aḍris, anect-a d awezɣi. 

Daɣen, nra ad nwali d acu-tt tsekka n warraten i yesseqdac uselmad deg tegzi s 

timawit, ɣef waya nerra lwelha-nneɣ ɣer warraten-a: 

-Aḍris n wullis. 

-Aḍris aglaman. 

-Aḍris imsegzi. 

 Seg tesleḍt i nga  i tfelwit n tannayt, nessaweḍ ɣer yigemmaḍ-a:  

 Nufa taselmadt tesseqdec  aḍris imsegzi, md:  ( amtiweg n umaḍal) acku d win i 

yellan deg tugzimt tasnalmudant i neḥḍer. Ma d isulal-nniḍen ( aḍris aglaman akked uḍris n 

wullis ) ad ten-naf ur ten-tesseqdec ara, acku neḥḍer anagar tugzimt n uḍris imsegzi. 

                                           
«Pour rompre avec la monotonie et stimuler la curiosité de tes élèves, on t’encourage à varier autant 

que possible les textes et les supports aux activités de compréhension orale.  
Un peu de vocabulaire: dans ce livret, on appellera texte (oral)tout message transmis lors d’une 
communication orale; ce texte (oral)relève d’un type(narration, description, explication...), il appartient à un 
genre(littéraire, journalistique, administratif...) et il repose sur un support(la voix du maitre, un enregistrement 
télévisé, une conversation téléphonique...). 

              
1
. Ann-Marie NKOMBE NKOY et autre ,2013-2014 , op.cit , p.38 

   1.3.Tisekkiwin n usmuzget yettuseqdacen deg tegzi s timawit  

 Akken ad nwali amek i yesselḥaw uselmad tamsirt n tegzi s timawit, nsenned ɣer 

ukuẓ-a n yiferdiesen:  

-tasfelda n usdekwel: amseflid (anelmad) ad yesɛu tikti tamatut ɣef yiferdisen yesɛan azal 

deg warrat-nni i wumi yesla md: D acu-tt tuzzuft n wid yettmeslayen deg warrat-nni? Deg 

wacḥal yid-sen ? Ttmeslayen s taɣect ɛlayen neɣ ala? 

-tasfelda tamatut:yes-s, ad yegzu unelmad asentel n warrat-nni md: tamacahut, d asegzi n 

kra n tmiḍrant. 

-tasfelda tufrint: deg-s anelmad, ad yessaweḍ ad d-yefk tiririyin ɣef yisteqsiyen i as-d-yefka 

uselmad send asmuzget ufrin md: deg tmacahut, anwa i d asaḍ? D acu i d iswi-s seg 

tedyanin i yeḍran? 

 -tasfelda (s telqi): deg-s, anelmad ad yeg tasleḍt s telqi i yiḥricen n warrat iwumi yesla(aḍris 

yuran neɣ d arrat imsiwel), anda ara yesleḍ iferdisen n tutlayt (md: imyagen yettusqedcen d 

tmeẓra ɣer wacu ftin, amawal, isuraz …), d ccbaḥa n tutlayt (aserwes, tanmegla, tanɣumyit). 

Ad d-yessegzi s tarrayt-is agbur n uḍris-nni, syin ad as-yeg agzul. 

  Seg tesleḍt n tfelwit i nga, nessaweḍ ɣer yigemmaḍ-a yerzan: 

1.3.1.Aseqdec n tsekkiwin n usmuzget  

Nufa, taselmadt ur txeddem ara ukuẓ-nni n tesfeldiwin ( tasfelda n usdekwel, tasfelda 

tamatut, tasfelda tufrint akked tesfelda s telqi ) acku, aḍris i txeddem mačči d arrat  

(imsiwel, asliẓri ), rnu ɣer-s, ɣas akken txeddem aḍris yuran maca ur txeddem ara 

tisfeldiwin-nni acku ur txeddem ara tamsirt n tegzi s timawit, imi  tesseqdac deg wadeg n 

yiḥricen-nni, iḥricen-nniḍen:  

-Aseṭwi: anda i d-tettak isteqsiyen yerzan anaw n uḍris md: “anwa ara aɣ-d-yesmektin d acu 

i d aḍris asegzay ussnan ?”  Da, nufa taselmadt teslalay-d tagnit n tnezzarirt s timawit anda 

tesseqdac timawit d allal s wacu itettak isteqsiyen i yinelmaden, daɣen ula d inelmaden 

sseqdacen timawit d allal deg tririyin-nsen. 

-Tasleḍt n uḍris s telqi: ttilin deg-s yisteqsiyen yerzan agbur n uḍris, md 1: Taselmadt 

testeqsa; “ d acu i d anaw n uḍris-a ?” 

 Anelmad yerra-d; “ aḍris asegzay ussnan ” 

Md 2: taselmadt testeqsa; “ acḥal i yellan n waman deg umaḍal  ?” 

 Anelmad yerra-d; “ xemsa n yimenẓawen ” 

Ma nemuqqel ɣer tririyin yezrin ad naf inelmaden ttaken-d tiririyin d timecṭaḥ ur d-tettban 

ara tenfalit s timawit deg-sent. 

Ihi, ad d-nini dakken, taselmadt ur txeddem ara tegzi s timawit maca txeddem taɣuri 

d tegzi n uḍris, daɣen, ur tesseqdac ara ukuẓ-nni n tsekkiwin n usmuzget, maca tesseqdac 

iḥricen-nniḍen ( aseṭwi akked tasleḍt n uḍris s telqi ) ideg tettili timawit d allal deg teywalt s 

timawit s talɣa ( asteqsi – tiririt ).  

1.4.Aheyyi n yinelmaden uqbel asissen n warrat    

Deg uferdis-a, nra ad d-nessukkes, amek i yettheyyi uselmad inelmaden uqbel asissen 

n warrat. Ɣef waya nebded ɣer yiferdisen-a: 

-deg wayen yerzan asissen n usentel. 

-deg wayen yerzan iferdisen n tesnilest. 

 Seg tesleḍt n tfelwit i nga nessaweḍ  ɣer yigemmaḍ-a  deg wayen yerzan:  

1.4.1.Asemres n yisteqsiyen yerzan asentel 

Aheyyi n yinelmaden yettilin deg useṭwi imi taselmadt txeddem tamsirt n tɣuri d tegzi 

n uḍris deg wadeg n temsirt n tegzi s timawit. Aheyyi-a yettili syisteqsiyen yerzan anaw n 

uḍris mačči d asentel, md: taselmadt tefka-d asteqsi-a; “ anwa ara aɣ-d-yesmektin d acu i d 

aḍris asegzay ussnan ? ” 

Ma d iferdisen n tesnilest ur d-ten-tettader ara  ( amawal, tutlayt, tajerrumt, tamsislit ), anda 

ten-sqedcen yinelmaden deg tririyin-nsen s timawit.  

Ɣer taggara, ad d-nini, taselmadt tettheyyi  inelmaden-is s yisteqsiyen imecṭaḥ yerzan 

anaw n uḍris, rnu ɣer-s ur tettheyyi ara inelmaden-is deg wayen yerzan iferdisen n 

tesnilest.Tamentilt n waya, ulac tamsirt n tegzi s timawit akked tenfalit s timawit. 

 1.4.2.Talɣa s wacu i tettili tallalt n yinelmaden deg tesfelda tamezwarut  

 Akken ad d-nini amek temmug talɣa s wacu i tettili tallalt n yinelmaden deg tesfelda 

tamezwarut, nerra tiṭ ɣer uferdis-a: 

-d isteqsiyen ɣef wacu ara d-rren yinelmaden. 

   Nekkni nenwa ad neg tasleḍt i talɣa s wacu i tettili tallalt n yinelmaden deg tesfelda 

tamezwarut deg temsirt n tegzi s timawit, maca nufa-tt ur tettmaga ara d tamsirt.Ɣef waya 

terra-aɣ tmara, ad neg tasleḍt i usissen n temsirt n tɣuri d tegzi n uḍris ideg nufa, taselmadt 

tesseqdac: 

1.4.2.1.Isteqsiyen ɣef wacu ara d-rren yinelmaden 

 Taselmadt tesseqdac isteqsiyen-nniḍen ɣef wacu ara d-rren yinelmaden  s ufares n 

tenfaliyin s timawit, anect-a, d ayen yelhan, maca inelmaden tteddmen tiririyin srid seg uḍris 

ur sseqdacen ara asugen-nsen deg lebni n tefyar yemmden, yesɛan anamek, md: deg temsirt 

n tɣuri d tegzi n uḍris (amtiweg n umaḍal ), taselmadt tefka-d asteqsi-a: “ d acu i d-

yessegzay uḍris-ayini  ? ” 

Anelmad , yerra-d akka: “ d amaḍal ”. Ma nmuqqel ɣer tefyirt-a, ad naf tiririt yeddem-itt-id  

unelmad seg uḍris, ur temmid ara, ur yesseqdec ara tizemmar-is akken ad d-ifares s timawit 

tanfalit taɣezzfant. 

Tiririyin n yinelmaden, sumata, d tid i d-tteksen seg uḍris anda sseqdacen timawit d allal 

akken ad ssiwḍen tikti ɣas ur temmid ara. 

 1.4.3.Agbur n tallalt-a 

 Deg uferdis-a, nebɣa ad d-nessukkes, s wacu i yettalel uselmad inelmaden-is, akken 

ad gzun arrat i wumi slan. Dɣa, nerra lwelha-nneɣ ɣer yiferdisen-a: 

-d isteqsiyen yerzan talɣa n warrat:  acḥal n tseddarin i yesɛa uḍris, anta tira s wacu i yura, 

ma yesɛa tugniwin, d awezlan neɣ d aɣezzfan ...atg. 

-d isteqsiyen yerzan tagnit n tmenna (anisa ?Anida ? Iwacu? Amek ? Tangalt ?). 

  Seg tesleḍt n yinefkan nessaweḍ, ad naf taselmadt tesseqdac: 

1.4.3.1.Isteqsiyen yerzan talɣa n warrat 

 Taselmadt tettak i yinelmaden isteqsiyen yerzan talɣa n uḍris, tikkwal kan, yerna 

mačči s telqi acku tesseqdac isteqsiyen d ilelliyen,  md: taselmadt tefka-d asteqsi-a: “ d acu i 

as-d-yezzin i uḍris-a ? ” 

Inelmaden rran-d akka; “ yebda s usekkil ameqqran, yebna ɣef tseddarin.” 

 “ yebda s usekkil ameqqran, azwel yura s tira tazurant, amek ad neɛqel dakken yemgarad 

ɣef uḍris.” 

Ma nmuqqel ɣer tririyn-a, ad naf, inelmaden  ur gzin ara asteqsi akken ad d-fken tiririt 

iwatan, rnu ɣer-s taselmadt ur d-tefki ara aṭas n yisteqsiyen yemgaraden s wacu ara ad d-

gelmen yinelmaden talɣa n uḍris, md: ad d-tefk isteqsiyen yerzan aɣbalu n uḍris, tasleḍt n 

uzwel send ad ɣren aḍris; anda ara ad twali d acu i ssnen ɣef usentel-nni ...atg. 

1.4.3.2.Isteqsiyen yerzan tagnit n tmenna 

 Nufa,  taselmadt ur tesseqdac ara isteqsiyen yerzan tagnit n tmenna, md: ad testeqsi 

tselmadt inelmaden-is ɣef: d acu d iswi n umaru seg uḍris-nni ? Melmi i yettwaru uḍris ? 

Anwa i yuran aḍris-nni ( ma d win yuran )? 

Anect-a sumata, d ugur acku taselmadt deg tegnit-a, ur tettarra ara lwelha-as ɣer usnerni n 

tzemmar n yinelmaden deg wayen yerzan taɣuri n yidlisen yemgaraden ara ɣren deg tudert-

nsen, berra i tneɣrit. Maca tettxemmim kan ɣef lawan-nni n temsirt n tɣuri d tegzi n uḍris.  

  Ɣer taggara, ad d-ninin, taselmadt ur txeddem ara tamsirt n tegzi s timawit acku 

txeddem deg wadeg-is taɣuri d tegzi n uḍris, ur txeddem ara daɣen tasfelda tamezwarut. Ɣef  

waya nufa-tt ur d-tettak ara aṭas n yisteqsiyen yerzan talɣa n warrat, ma d wid yerzan tagnit 

n tmenna ulac-iten. 

1.5.Tizemmar iɣer tessawaḍ tegzi s timawit anelmad deg ufares s timawit   

   Deg uferdis-a ad nwali ɣer wacu i tessawaḍ tegzi s timawit inelmaden. Ɣef waya, 

nsenned ɣer snat-a n tzemmar:  

 -Tizemmar n tegzi. 

- Tizemmar n teywalt s timawit. 

  Seg tesleḍt i nga i yinefkan i d-newwi, nessaweḍ ɣer yigemmaḍ-a:  

 1.5.1.Tizemmar n tegzi  

Akken ad nẓer d acu-tent tzemmar-a nerra tiṭ ɣer yiferdisen-a: 

-anelmad yegza talɣutin i d-yettak uselmad. 

-yezmer ad issegzu tiktiwin-is i wiyiḍ. 

  Seg tesleḍt i nga i tfelwit n tannayt, nesaweḍ ɣer yigemmaḍ-a:  

1.5.1.1.Tigzi n unelmad i talɣutin i d-yettak uselmad 

 Tuget n yinelmaden ur gzin ara ayen i d-teqqar tselmadt; anect-a yettban-d deg lawan 

ideg ara d-tefk tselmadt asteqsi; anda ara ten-naf ur d-ttaran ara akk, maca ttilint anagar 4 – 

8 n tuɣac i d-yettbanen.  

1.5.1.2.Tazmert n usegzi 

Nufa, cwiṭ-nni n yinelmaden yegzan ur zmiren ara ad d-ssegzun tiktiwin-nsen s 

timawit i wiyiḍ, ɣas akken gzan ayen i d-tessegza tselmadt, uguren-a n tegzi ttbanen-d deg 

tegnit, anda;  tessuter tselmadt  seg yinelmaden ad d-sugnen taggrayt i uḍris;  

yiwen yenna-d:  “ akkayini i d asegzi n umtiweg n umaḍal, d anect-a i nesɛa ...”  

Wayeḍ yenna-d: “ d wa-yi, d wa-yi i wumi qqaren amaḍal seg-s i ttɛicen ...”  

Ma nmuqqel ɣer tefyar-a ad naf dakken, inelmaden ur ssawḍen ara ad d-ssegzun ayen 

yettezzin deg uḍris s timawit, d aya i ten-yeǧǧan ur zmiren ara ad d- fken tiririt yemmden 

ɣef usteqsi i d-tefka tselmadt.Tuccḍa da, anelmad ur yezmir ad d-issugen, ad d-ifares s 

timawit taggrayt n uḍris. 

  1.5.2.Tizemmar n teywalt s timawit  

 Deg uferdis-a nesseqdec kra n yittewlen, wid ara aɣ-yessiweḍen ad nwali tizemmar n 

yinelmaden deg teywalt s timawit, ittewlen-a d wi:  

-inelmaden sseqdacen amawal iwatan yal tagnit i asen-d yettunefken.  

-issen ad yeddem awal. 

-ur yettaggad ara. 

-issen ad iwennet. 

-yesɛa lebɣi ad t-id-yini. 

-yesseqdac asugen-is deg usenfali s timawit. 

  Seg tesleḍt n tfelwit i nga nessaweḍ ɣer yigemmaḍ-a:  

1.5.2.1.Aseqdec n umawal iwatan yal tagnit n teywalt  

Inelmaden ur sseqdacen ara amawal n tmaziɣt acku,  tikkwal sseqdacen awalen n 

taɛrabt, md1: taselmadt tefka-d asteqsi-a; “d acu i yellan deg umaḍal ?”  

Tiririt n yinelmaden tusa-d akka: - “ccjur ” 

                                        -“ xuṭuṭ ṭul wa dawa ir al ɛarḍ ” 

Md 2 :Taselmadt testeqsa-d; “ d acu i d aɣessaw aẓɣaray ?” 

Anelmad yerra-d: “ d nnawat ”. 

Ma nmuqqel ɣer tririyin n yinelmaden ad naf; awal ur t-id-nnin s tmaziɣt, akk s taɛrabt.  

1.5.2.2.Tuddma n wawal 

Nufa, inelmaden yettekkin deg temsirt ur ssinen ad ddmen awal acku ur ttaǧǧan ara 

yiwen alma yekfa tikti-is akken ad meslayen, maca gezzmen-as awal deg tlemmast ttɛeyyiḍen 

( massa, massa !! ), ur ssinen ara ilugan n tuddma n wawal. 

1.5.2.3.Tugdin n yinelmaden  

Tuget deg-sen, ttaggaden ad d-fken tiririyin-nsen ɣef yisteqsiyen i d-tettak tselmadt 

acku ma yeɣleḍ yiwen deg-sen ad ḍsen fell-as yinelmaden-nniḍen. Deg tuget, yiwen ur 

yettak azal  i tririt n wayeḍ; yal yiwen yettak azal i tririt-is acku xeddmen adariz s waṭas deg 

lawan anda i d-ttaran ɣef yisteqsiyen. 

1.5.2.4.Tussna n uwennet 

Tikwal inelmaden ssnen ad fken awennet-nsen, maca ur ttrajun ara yiwen alma yekfa 

awal-is; anda, ttḍeyyiren-d deg wawalen d aḍeyyer kan. 

  1.5.2.5.Lebɣi n usenfali 

Nufa,  cwiṭ kan ( 4 - 8) n yinelmaden i yesɛan lebɣi ad ttekkin deg temsirt, ad d-rren 

ɣef yisteqsiyen. 

  1.5.2.6.Aseqdec n usugen n yinelmaden 

  Inelmaden ur sseqdacen ara tifyar-nsen deg usenfali s timawit i yettilin deg tririyin 

yesɛan assaɣ akked uḍris, acku ttaddamen-d tiririyin srid seg uḍris.        

Ɣef waya, taselmadt yessefk fell-as ad d-teslal lebɣi  n usenfali ɣer-sen, ad ten-tessebɣes, ur 

ten-tettbehdil ara, ur asen-tgezzem ara awal deg lawan n usenfali,  ad texdem aṭas n yiluɣma, 

ladɣa, wid yettezzin ɣef yisental i icudden ɣer tudert n yinelmaden.  

 Ɣer taggara ad d-nini, inelmaden sɛan uguren deg teywalt, anda; ad naf ssemrasen 

awalen n taɛrabt s waṭas. Daɣen, llan yinelmaden ttaggaden ad d-fken tiririyin-nsen, am 

wakken nufa-ten ur ssinen ad d-fken awennet-nsen. Rnu ɣer-s ad ten-naf, ur ssinen ara 

ilugan n tuddma n wawal, ur ttaken ara azal i tririyin n wiyiḍ. Daɣen nufa amur ameqqran n 

yinelmaden, ur sɛin lebɣi ad d-meslayen ( ad d-fken tiririt ), daɣen ur sseqdacen ara asugen-

nsen deg tririyin-nsen s timawit. Aya yerza tamsirt n tɣuri d tigzi n uḍris.  

    1.6.Tarrayt n uselmad deg lawan n usissen n temsirt n tegzi s timawit 

 Seg uferdis-a, nra ad d-nnadi ɣef tarrayt i yesseqdac uselmad deg lawan n usissen n 

temsirt n tegzi s timawit.Ɣef waya, nsenned ɣer yiferdisen-a anda aselmad: 

-yessegzay-d awalen iweɛren. 

-yessemtawi gar yinelmaden urmiden d wid ur nettekki ara deg temsirt. 

  Seg tesleḍt i nga i tfelwit n tannayt, nessaweḍ ad naf  taselmadt txeddem:  

1.6.1.Asegzi n wawalen iweɛren 

 Tessegzay-d awalen i iweɛren deg tuget s tmaziɣt, md: taselmadt tessegza-d awal “ 

bubbɣent ” s wawal “ḥlullint”, awal “tallast ” s wawal “ ṭṭlam ”, maca,   tikkwal kan i 

tesseqdac tutlayt n taɛrabt, deg tegnatin anda llan wawalen ussnan ulac imegdawalen-nsen s 

tmaziɣt,  md: tessegza-d tselmadt awal “ aɣessaw agejdan ” s wawal “ nnawat ”, daɣen awal 

“ timiḍi ” s wawal “ blemya ”. 

1.6.2.Asemtawi gar yinelmaden urmiden d wid ur nettekki ara deg temsirt 

Nufa, taselmadt ur tessemtawi ara gar yinelmaden urmiden d wid  ur nelli d urmiden, 

imi nwala-tt tettak azal i wid i d-yettaran s lebɣi-nsen ɣef yisteqsiyen, ma d wiyiḍ ur tettara 

ara lwelha-as ɣer-sen ma gzan neɣ ala, ur ten-tessendah ara akken ad d-rren ɣef yisteqsiyen.  

Ihi, taselmadt-a tesseqdac s tuget tarrayt tarusridt; acku d nettat i d-yettaken tamussni, 

yettemmeslay ugar n yinelmaden, tettɛawad s waṭas tiktiwin n ugbur i d-tefka, ur tettak ara 

tagnit i yinelmaden akk ad d-farsen s timawit ayen gzan neɣ ad d-fken agzul n temsirt.   

Ɣer taggara, ad d-nini; taselmadt tessegzay-d awalen iweɛren ama s tutlayt n tmaziɣt 

neɣ s tutlayt n taɛrabt, daɣen ur tessemtawi ara gar yinelmaden yellan d urmiden d wid ur 

nelli d urmiden acku tettarra  lwelha-as ɣer wid i d-yettarran ɣef yisteqsiyen s lebɣi-nsen kan 

ma d wiyiḍ xaṭi.   

          1.7.Tikli n yinelmaden deg temsirt n tegzi s timawit 

 Deg uferdis-a, nebɣa ad nwali amek i ttekkin yinelmaden deg temsirt n tigzi s 

timawit, ɣef waya, nerra tiṭ ɣer uferdis-a: 

-inelmaden smuzguten i uselmad-sen mi ara d-issegzay aḍris. 

   Seg tesleḍt n tfelwit n tannayt i nga nufa tamsirt n tegzi s timawit ulac-itt acku tella 

deg wadeg-is temsirt n tɣuri d tegzi n uḍris, ɣef waya nerra tiṭ ɣer: 

1.7.1.Usmuzget n yinelmaden i uselmad-nsen deg temsirt n tɣuri d tegzi n uḍris  

 Nufa, tuget n yinelmaden ur smuzguten ara i tselmadt mi ara d-tessissin agbur n 

uḍris acku xeddmren adariz; win yettɛewwiqen asugen n yinelmaden d tegzi-nsen, ama deg 

ugbur n uḍris ama deg yisteqsiyen i d-tettak tselmadt, ur ttaǧǧan ara yiwen ad d-yekfu tikti-s 

, gezzmen-as awal deg tlemmast. 

Rnu ɣer-s ttaḍsan ɣef win yeccḍen; anect-a ixeddem-asen-d akukru, daɣen ur d-ttarran ara 

yiwen yiwen, maca ɣef tikkelt; anda yiwen ur d-iban wazal n tririt-is. 

 Ihi, ilmend n uferdis yezrin, ad d-nini, inelmaden  xeddmen adariz, ur smuzguten ara 

i tselmadt-sen mi ara d-tessegzay aḍris. 

Taggrayt n uḥric n tegzi s timawit 

 Ɣer taggara n uḥric-a, ad d-nini dakken tegzi s timawit, ulac-itt d tamsirt, imi tettili 

deg wadeg-is temsirt n tɣuri d tegzi n uḍris. 

Ɣef waya nessaweḍ ad nessukkes aṭas n wuguren deg wayen yerzan:  

-Asemres n tegzi s timawit; anda ara naf taselmadt ur tetteqqen ara gar tenfalit s timawit 

akked tegzi s timawit acku ur tent-xeddem ara i snat d timsirin. 

-Uguren yerzan aseqdec n wallalen: -taselmadt ur tesseqqdac ara arraten isliẓriyen, imsiwlen 

akked yiskasiyen n yal ass. 

-Ulac adlisfus, ɣas akken iḍrisen i tesseqdac llan deg-s. 

-Uguren yerzan aseqdec n tsekkiwin n usmuzget: -nufa taselmadt ur tesseqdac ara ukuẓ n 

tsekkiwin n usmuzget acku ur txeddem ara tamsirt n tegzi s timawit, maca txeddem taɣuri d 

tegzi n uḍris anda i tettili timawit d allal kan. 

-Uguren i icudden ɣer uheyyi n yinelmaden: -ad naf taselmadt ur tettheyyi ara inelmaden 

uqbel asissen n warrat s yisteqsiyen  yerzan iferdisen n tesnilest. 

-Uguren i icudden ɣer ugbur n tallalt: -ad naf taselmadt ur d-tettak ara isteqsiyen yerzan 

tagnit n tmenna, daɣen  ur d-tettak ara isteqsiyen yerzan talɣa n uḍris s talɣa s wacu ara ten-

gzun yinelmaden. 

-Uguren i icudden ɣer tzemmar n yinelmaden:  

1-Uguren yerzan tizemmar n tegzi: -Tuget n yinelmaden ur gzin ara tilɣa i d-tefka tselmadt. 

-Cwiṭ n yinelmaden yegzan ur zmiren ara d-segzun i wiyiḍ. 

2-Uguren yerzan tizemmar n teywalt s timawit: -nufa inelmaden sseqdacen s waṭas amawal 

n taɛrabt. 

-Ur ssinen ara ad ddmen awal. 

-Tuget deg-sen taggaden ad d-rren ɣef yisteqsiyen. 

-Wid i d-yettaran ɣef yisteqsiyen ur sseqdacen ara asugen-nsen.   

-Uguren i icudden ɣer tarrayt n uselmad: -Taselmadt ur tsemtawi ara gar yinelmaden i 

yettekkin deg temsirt akked wid ur nettekki ara. 

-Uguren i icudden ɣer tikli n unelmad: -nufa inelmaden ur ttaken ara tameẓẓuɣt i tselmadt-

nsen mi ara d-tessegzay aḍris. 

Ihi, ilmend n yigemmaḍ yezrin nufa, ulac assaɣ gar tegzi s timawit akked tenfalit s 

timawit acku  taselmadt ur txeddem ara tamsirt n tegzi s timawit, ur txeddem ara tamsirt n 

tenfalit s timawit rnu ɣer-s,  tesseqadac timawit d allal deg usissen n temsirin n tugzimt 

tasnalmudant. Ɣef waya, ad d-nini, nerra-d  ɣef turda-nneɣ tis snat teɣti:  

2-Zemren ad ilin wuguren deg teywalt s timawit akked tegzi, ma yella aselmad ur 

iqqin ara gar tenfalit s timawit akked tegzi s timawit acku tineggura-a; d snat n tzemmar i 

yellan myekcament, yiwet tesra i tayeḍ, ur nezmir ara ad nebḍu gar-asent. 

2.Tanfalit s timawit  

           Deg uḥric-a, ad d-nessissen igemmaḍ ɣer wacu i nessaweḍ deg tannayt-nneɣ i nga 

ɣef temsirt n tenfalit s timawit, imi d aḥric i d-yettasen seld tamsit n tegzi s timawit. Iswi-

nneɣ agejdan seg-s ad d-nessentem turda-nneɣ tamezwarut i d-nefka deg ugnu: 

1-Zemren ad ilin wuguren deg useqdec n tutlayt deg wayen yerzan iswiren n tneggarut-a: 

tamsislit, tasnamka, taseddast, amawal. 

Seg tesleḍt n tfelwit n°1 n temsirt n tenfalit s  timawit yerzan aswir  wis kraḍ n 

uɣerbaz alemmas, ad nwali d acu-ten wuguren n uselmed n tenfalit s timawit. Ad nebdu seg 

uferdis amezwaru  yerzan asemres n tenfalit s timawit, syin akkin, ad d-nessissen talɣa s 

wacu i tettili tenfalit s timawit, tin ɣer-s, ad nwali allalen yettusqdacen deg-s, rnu ɣer-s amek 

i tleḥḥu temsirt n tenfalit s timawit, seld aya, ad nwali tazmert n yinelmaden deg useqdec n 

yiswiren n tutlayt deg tenfalit s timawit, ɣer taggara, ad nwali tikli n yinelmaden deg lawan n 

ufares s timawit akked wamek i tettili tallalt n uselmad i yinelmaden.  

Tafelwit n° 1   

Tafelwit n tannayt n tneɣrit n tenfalit s timawit: 

   Isental + - +/- 

1-Asemres n tenfalit s timawit : 

  -d tarmudt . 

  - d allal . 

2-Tanfalit s timawit tettili :  

  -d asmekti n yinelmaden ɣef temsirt yezrin. 

  -d agzul n uḍris yemmugen deg tegzi s timawit. 

  -d isteqsiyen imeldiyen. 

  -d iluɣma yemgaraden s timawit . 

  -d afares n yiḍrisen yecban wid yemmugen deg  tegzi s timawit . 

  -d aneskin ɣer taggara n tugzimt tasnalmudant. 

  -d iskasiyen gar unelmad d uselmad neɣ gar unelmad d unelmad . 

3-Allalen yettuseqdacen deg tenfalit s timawit : 

  -d tiwsatin n yiḍrisen (tamacahut, tullizt ) . 

  -d tisekkiwin n yiḍrisen yemgaraden (imsegzi ,afuklan , aglaman , 

imwelleh , tamedyazt , ullis). 

   - d iskasiyen n yal ass. 

4-Leḥḥu n temsirt ilmend n kraḍ n yiḥricen :  

   -aḥric n usissen n usentel send afares s timawit . 

   -tarmudt (aḥric n uheyyi , aḥric n   ufares ). 

    -aḥric n usenfali s tlelli. 

1 . “ Iswiren n tutlayt ( amawal, taseddast, tasnamka, tamsislit ), d wid s wacu ara nezmer ad 

nessemgired tutlayt ɣef tayeḍ.” 

5-Aseqdec n yiswiren n tutlayt 1deg yifuras s timawit n yinelmaden : 

5.1. Deg wayen yerzan tamsislit : 

   -asusru yeɣtin n wawalen . 

  -tamsertit gar yisekkilen . 

5.2.Deg wayen yerzan aseqdec n umawal : 

  -aseqdec n umawal yerzan yal tagnit n teywalt. 

5.3.Deg wayen yerzan tasnamka : 

  -afares n tefyar yesɛan anamek . 

   -aseqdec n ( yimeglawalen , yimegdawalen , tegnameka akked 

teynamka ).  

5.4.Deg wayen yerzan taseddast : 

   -asuddes n tefyar yeɣtin  deg tseddast akked useqdec n yisuraz d 

tesɣunin . 

6. Tikli n yinelmaden deg lawan n ufares s timawit :  

  -aseqdec n tenfalit war awal  deg yifuras s timawit n yinelmaden . 

  -inelmaden  d urmiden . 

7.Tallalt n uselmad i yinelmaden : 

  -isseɣtay tuccḍiwin n yinelmaden ɣer taggara n ufares. 

  -yessebɣas wid yeccḍen . 

2.1.Asemres n tenfalit s timawit  

      Deg uferdis-a nra ad nẓer ma ixeddem uselmad tanfalit s timawit:  

- D tarmudt: anda ara yexdem uselmad tamsirt, ideg ara yefk tagnit i yinelmaden ad d-

farsen s timawit iḍrisen yemgaraden  am wid i ɣran yakan md: ad d-ifares unelmad 

tamacahut, ad d- yessegzu kra n tɣawsa i wiyiḍ, ad d-yessin ad yemmeslay d wiyiḍ, ad 

yessiweḍ ad izerrer wiyiḍ, ad asen-ibeddel timuɣliwin-nsen ...atg.   

- D allal : anda ara  yesseqdec uselmad tanfalit s timawit d allal n usegzi akked usissen 

n temsirin-nniḍen (taɣuri d tegzi n uḍris, tirawalt, tajerrumt, taseftit, tanfalit s tira). 

Seg tesleḍt n tfelwit i nga, nessaweḍ ɣer yigemmaḍ-a: 

Taselmadt ur tettak ara azal i temsirt n tenfalit s timawit, ur tt-txeddem ara d tarmudt  

( tamsirt ) ideg ara d-farsen yinelmaden s timawit kra n uḍris i yettezzin ɣef  kra n usentel. 

Maca, tesseqdac-itt kan d allal deg usegzi n yigburen n temsirin-nniḍen ( taɣuri d tegzi n 

uḍris,tirawalt, tajerrumt, taseftit ), ula deg udlis, Développer les Compétences de 

Compréhension et de Production Orales, tettwabder-d dakken ilaq ad tili d tarmudt: 

«Tanfalit s timawit neɣ afares s timawit, d asenfali deg tegnatin n teywalt yemgaraden. D 

tarmudt turmidt: taywalt d tusridt deg yiwen n wadeg, d yiwen n  wakud gar sin 

yettmeslayen, anda yessefk ad yili usmuzget d tegzi ». 

   Ihi, seg yigemmaḍ ɣer wacu nessaweḍ, ad d-nini dakken taselmadt ur txeddem ara 

tanfalit s timawit d tarmudt, maca tesseqdac-itt d allal kan deg usegzi n temsirin; d anect-a 

ara yeǧǧen inelmaden ur ttissinen ara ad ssenfalin s timawit, daɣen, ur seɛɛun ara tizemmar 

deg teywalt s timawit. 

2.2.Talɣa s wacu tettili tenfalit s timawit 

  Seg uferdis-a, nebɣa ad nwali talɣa s wacu i ixeddem uselmad tanfalit s timawit, ɣef 

waya nerra lwelha-nneɣ ɣer kra n tamawin:  

-d asmekti n yinelmaden ɣef temsirt yezrin. 

-d agzul n uḍris yemmugen deg tegzi s timawit. 

-d isteqsiyen imeldiyen. 

-d iluɣma yemgaraden s timawit. 

-d afares n yiḍrisen yecban wid yemmugen deg  tegzi s timawit. 

-d aneskin ɣer taggara n tugzimt tasnalmudant. 

-d iskasiyen gar unelmad d uselmad neɣ gar unelmad d unelmad. 

Seg tesleḍt n tfelwit n tannayt i nga, nessaweḍ ɣer yigemmaḍ-a deg wayen yerzan 

aseqdec n tanfalit s timawit:  

2.2.1.D asmekti n yinelmaden ɣef temsirt yezrin           

   Taselmadt tettak isteqsiyen yerzan asmekti ɣef temsirin yezrin; ama d tid n useggas-

nni neɣ d tid n yiseggasen yezrin,  md : “aniwa ara aɣ-d-yesmektin d acu i d aḍris asegzay 

ussnan ? ” 

  2.2.2.D agzul n uḍris yemmugen deg tegzi s timawit           

 Ma d ayen yerzan agzul, ad naf taselmadt ur tettak ara tagnit i yinelmaden ad gen 

agzul i uḍris-nni i yeɣran deg temsirt n tɣuri d tegzi n uḍris acku ulac tegzi s timawit. Anect-

a d ugur, acku ur tettara ara lwelha-as ɣer uskazel n yinelmaden ma gzan tamsirt neɣ ala, ur 

asen-tettak ara tagnit ad d-fken timuɣliwin-nsen d uwennet-nsen s timawit ɣef usentel n 

uḍris iwalan, acku ma yessaweḍ unelmad ad yefk agzul i uḍris i yeɣra, yefka-d timuɣliwin-is 

akked uwennet-is ɣef uḍris neɣ ɣef temsirt i yeɣra yakan deg tneɣrit, anamek-is; dakken 

yesɛa tizemmar yelhan anda yezmer ad isnerni timusniwin-is d tektiwin-is ladɣa deg  tenfalit 

s timawit. 

2.2.3.D isteqsiyen imeldiyen  

Ɣas akken tikkwal tettak-asen isteqsiyen imeldiyen maca ur d-ttaran ara akken iwata 

acku d aḍeyyer kan i d-ttḍeyyiren awalen, yiwen sya wayeḍ sya,md 1: deg temsirt n tɣuri d 

tegzi n uḍris (amtiweg n umaḍal),taselmadt tefka-d asteqsi-a: “ deg wacu i tɛeqleḍ belli d 

taluft tussnant ?”  

Inelmaden rran-d akka: “ yessexdam uṭṭunen tesɛa wɛecrin blemya.”  

“ asigez.” 

 “ gar tacciwin.” 

Md 2: taselmadt tefka-d asteqsi-a: “deg tseddart tamezwarut d acu i aɣ-d-yenna ? D acu-t 

umaḍal ? ” 

Inelmaden rran-d akka: “ tabadut.” 

“ D acu i yesɛa sdaxel.” 

“ Iɛemmeq a massa.” 

Ma nmuqqel ɣer yimedyaten-a, ad naf, yiwen ur d-yefki tiririt yemmden, yeɣtin acku 

da; taselmadt tefka-d sin n yisteqsiyen, ɣef waya tiririyin yessefk ad ilint s tenfaliyin 

timeqqranin, yesɛan  assaɣ d wayen ɣef wacu i d-yewwi uḍris. Ɣas akken isteqsiyen 

imeldiyen ttawin anelmad ad isseqdec tanfalit s timawit maca inelmaden n uswir-a tiririyin-

nsen ɣef yisteqsiyen ttilint s yiwen n wawal, ur  d-bennun ara tinfaliyin i wulmen aswir-nsen. 

Ɣef waya ad d-nini, taselmadt tesseqdac timawit d allal deg usissen n temsirin-nniḍen n 

tugzimt tasnalmudant i txeddem, mačči d tanfalit s timawit i tetteg acku ur d-teslalay ara 

tagnit anda ara d-farsen yinelmaden ifuras s timawit. 

2.2.4.D iluɣma yemgaraden s timawit 

Taselmadt nufa-tt ur txeddem ara iluɣma s timawit acku ur tt-txeddem ara d tamsirt 

ideg ara ssenfalin yinelmaden s timawit, maca txeddem kan iluɣma yerzan timsirin n ( 

tjerrumt, n tirawalt, neɣ tseftit  ); ideg  tettili tririt ɣef yisteqsiyen s tuget deg tfelwit war ma 

sseɣtan s timawit daɣen deg temsirt n tɣuri d tegzi n uḍrismd: taselmadt testeqsa “ anwa ara 

aɣ-d-yessugnen akkayini taggrayt  ? ”  

Inelmaden rran-d akk-a: “ amaḍal seg-s i yettɛic umdan ” 

“ ilaq ad t-nḥader ” 

“ amaḍal ilaq ad nesseḥbiber fell-as ” 

Ma nmuqqel ɣer tririyin yezrin ad naf inelmaden ur sqedcen ara akken iwata 

tizemmar-nsen deg timawit akked usugen acku tiririyin-nsen d timecṭaḥ ur d-fkin tiktiwin 

yerzan asentel ( amtiweg n umaḍal ). 

Iluɣma s timawit sɛan azal d ameqqran deg usnerni n teywalt s timawit ɣer 

yinelmaden, akken i d-uran Dolz,  Joaquim et Schneuwly Bernard, iluɣma n tenfalit s 

timawit: 

« - Ttawin anelmad ad yessugen tagnit n teywalt: ad yelmed amek ara d-yesnekwu iswi 

i yebɣa (asfukel, asegzi, aglam, awellah/asendeh, ullis, asefru ). 

-Asuddes d tmusni n yigburen: uguren n yigburen, ttilin ilmend n tirmad. kra deg-sent 

ttawint anelmad ad yissin tifakusin akked tarrayin s wacu ara d-isuddes ineggur-a, tiyiḍ 

ttawint-t ad yesseqdec igburen i yessen yakan.Tirmad-nniḍen ttawint-t ad iɣer iḍrisen yuran 

s timawit. Deg tegnit-a; agbur d tɣessa n yeḍrisen imawiyen yessefk ad ilin yessen-iten, 

yegza-ten unelmad. 

-Asuddes d usɣiwes n termudt: tarmudt n timawit, d tamatut tessutur asuddes yemgaraden 

ilmend n usaka. 

-Lebni n uḍris: anelmad ad yefren allalen n umeslay  iwulmen akken ad gzun wid 

yessmeḥsisen. Daɣen, yessefk ad yissin ad yesseqdec tamawalt n tegnit n teywalt. »1 

Seg yigemmaḍ yezrin ad d-nini, dakken taselmadt ur tesseqdac ara iluɣma s timawit, 

wid ara yeǧǧen anelmad ad d-yesken ma yesɛa tizemmar n tenfalit s timawit, maca tesseqdac 

tignatin n  ( usteqsi – tiririt ) deg temsirin-nniḍen  ( taɣuri d tegzi n uḍris, tirawalt, tajerrumt, 

taseftit ). 

2.2.5.D afares n yiḍrisen yecban wid yemmugen deg tegzi s timawit 

  Ad naf taselmadt ur txeddem ara afares n yiḍrisen yecban wid yemmugen deg tegzi s 

timawit; anda ara tessuter seg yinelmaden-is ad d-senfalin s timawit ɣef kra n usentel i 

icudden ɣer tsekka n uḍris igan yakan deg tegzi s timawit.  

Aya yettili-d d aɛewwiq ɣer yinelmaden acku ur sen-tettunefk ara tegnit ad sqedcen ayen 

ssnen, ama d amawal neɣ d tajerrumt neɣ d timussniwin-nniḍen. 

 2.2.6.D aneskin ɣer taggara n tugzimt tasnalmudant 

Taselmadt ur txeddem ara ineskinen ɣer taggara n tugzimt tasnalmudant; anda ara 

tefk i yinelmaden tagnit ad nadin ɣef kra n tɣawsa i icudden ɣer kra n usentel, ad t-id-

sissenen s timawit sdat n yinelmaden-nniḍen deg tagnit anda ara yili usmuzget akked tegzi. 

Deg uneskin-a ad yesseqdec unelmad tizemmar-is deg tesnilest, teywalt akked wayen yeɣra 

deg tugzimt tasnalmudant. 

2.2.7.D iskasiyen gar uselmad d unelmad neɣ gar unelmad d unelmad   

 Ad naf ulac iskasiyen gar unelmad d unelmad, ma gar uselmad d unelmad ttilin 

tikkwal kan d tanezzarirt s talɣa “ asteqsi/tiririt ”, maca ulac wi i asen-yettaken tameẓẓuɣt, 

                                           

«Ces exercices devraient présenter les aspects suivants : 

 1. amener l’apprenant à « se représenter la situation de communication » : il apprend à envisager le but 
visé(convaincre, explique r ou autre). Il apprend à se représenter le destinataire du texte, à l’identifier et à se 
représenter aussi son propre statut en tant qu’auteur : parle-t-il en tant qu’apprenant ou autre ?  
2. « élaborer et connaître des contenus » : le problème des contenus se pose selon des  activités langagières 
envisagées. Certaines activités amènent l’apprenant à connaître les techniques et les méthodes pour élaborer 
des contenus, d’autres le conduisent à utiliser des contenus déjà maîtrisés. D’autres activités le mènventers 
une oralisation de l’écrit. Dans ce cas, le contenu et la structure des textes à dire doivent être parfaitement 
connus et compris par l’apprenant.  
3. « organiser et planifier l’activité » : une activité orale « publique » demande une préparation qui diffère 
fortement selon les cas. 
4. « mettre en texte » : l’apprenant est amené à choisir les moyens langagiers les plus efficaces pour être 
compris par les auditeurs. Ainsi, il doit apprendre à utiliser le vocabulaire approprié en fonction de la situation 
de communication.» 

1
 .DOLZ,Joaqim,et Bernard SCHNEUWLY,1998,  Pour un enseignement  de l’oral , Iniciation aux 

genres formels à l’école  , Paris ,ESF ,p.100-101.  

imi inelmaden xeddmen adariz, md: deg temsirt n tseftit, taselmadt tefka-d asteqsi-a; “d acu 

i d amaɣun ? ” 

Tiririt n unelmad:“ amaɣun ur yettbeddil ara ilmend n yimeqqimen udmawanen ” 

Ɣer taggara, ad d-nini dakken taselmadt, ur txeddem ara  tirmad n tenfalit s timawit 

akked yiluɣma yemgaraden s timawit, nettaf tesseqdac timawit d allal deg yisteqsiyen i tettak 

i  yinelmaden ɣef temsirin  yezrin, deg tɣuri n uḍris s taɣect ɛlayen. Ma d agzul n uḍris 

yemmugen deg tegzi s timawit, afares n yiḍrisen am wid yemmugen deg tegzi s timawit, 

aneskin ɣer taggara n tugzimt tasnanalmudant ur ten-txeddem ara. Rnu ɣer-s ad tt-naf 

tikkwal kan i tesseqdac isteqsiyen imeldiyen.  

2.3.Allalen yettuseqdacen deg tenfalit s timawit 

  Deg uferdis-a, nra ad nessukkes, d acu-ten wallalen i yesseqdac uselmad deg temsirt 

n tenfalit s timawit. Ɣef waya, nerra tamawt ɣer :  

-Tewsatin n yiḍrisen ( tamacahut, tullizt, izli, aquli...): d tid icudden sumata ɣer tudert n 

unelmad, yes-sent, ad yessin ad yesserwes gar tmetti ideg yettidir akked tmetti n zik, imi 

tiwsatin-a cuddent ɣer tneggarut-a. 

- Tisekkiwin n yiḍrisen yemgaraden (imsegzi, afuklan, aglaman, imwelleh, tamedyazt, ullis ): 

tid ara yefken i unelmad tagnit ad yessin tulmisin n yal tasekka akked tegnit anda ara tent-

yesseqdec, ad yessin imyura akked yimedyazen n tmetti ideg yettidir. 

-Iskasiyen n yal ass:  wid d-yettilin gar sin neɣ ugar n yimdanen, yettezzin ɣef kra n usentel, 

deg-s i d-tettban tenfalit s timawit s waṭas. 

   Seg tesleḍt n tfelwit n tannayt, nufa:  

2.3.1.Isulal i yessemras uselmad 

  Taselmadt tesseqdec tasekka n uḍris imsegzi  md: “amtiweg n umaḍal ” acku 

tugzimt i neḥḍer tettezzi ɣef tsekka n uḍris imsegzi, ma d tiwsatin n yiḍrisen yemgaraden d 

yiskasiyen n yal ass ur ten-txeddem ara acku yiwet kan i yellan.   

Ɣef waya, ad d-nini dakken taselmadt tesseqdac asalel iwulmen tugzimt tasnalmudant 

i txeddem. 

2.4.Leḥḥu n temsirt n tenfalit s timawit  

Deg uferdis-a, ad nessukkes, ma isseqdac uselmad iḥricen n ufares s timawit, ɣef 

waya, nerra lwelha-nneɣ ɣer:           



Aḥric :2                                                                  Tanfalit s timawit 

 

75 

 

-Aḥric n usissen n usentel send afares s timawit: uqbel ad tebdu temsirt n ufares s timawit, 

ad d-yessissen uselmad asentel, allalen ara yettusqedcen deg-s. Ad yeskazel ayen ssnen 

yakan yinelmaden, syin ad asen-d-yesken amahil ara gen(d alaɣmu, d aneskin ... ). 

-Tarmudt ( aḥric n uheyyi, aḥric n ufares ): deg uḥric-a, inelmaden ad d-farsen tinfaliyin-

nsen s timawit, ad gen ayen i d-yessuter deg-sen uselmad s useqdec n tmussniwin-nsen d 

tzemmar-nsen. Deg lawan-a, aselmad ad yerr lwelha-as ɣer uskazel n yifuras-nni. 

-Aḥric n usenfali s tlelli: anda inelmaden yesmeḥsisen d uselmad-nsen ad d-fken awennet-

nsen ɣef yifuras i islan yakan, ad sseɣtin tuccḍiwin, akken ad d-bnun ɣer taggara afaris 

yeɣtin.   

  Seg tesleḍt i nga i tfelwit n tannayt, nessaweḍ ɣer yigemmaḍ-a: 

  2.4.1.Leḥḥu n temsirt n tenfalit s timawit ilmend n kraḍ n yiḥricen  

 Ilmend n tesleḍt n tfelwit n tannayt i nga, nufa taselmadt ur tesseqdac ara kraḍ-nni n 

yiḥricen n usissen n temsirt n tenfalit s timawit ( aḥric n usissen n usentel send afares s 

timawit, tarmudt ideg yella uḥric n uheyyi akked uḥric n ufares, aḥric n usenfali s tlelli) 

akken iwata acku ur txeddem ara  tanfalit s timawit d tamsirt. Dɣa nerra tamawt ɣer tesleḍt 

n temsirin-nniḍen n tugzimt tasnalmudant ( taɣuri d tegzi n uḍris, tirawalt, tajerrumt, taseftit 

), da, nufa aya: 

2.4.1.1.Aḥric n usissen n usentel send afares s timawit  

Deg uḥric n usissen  n usentel send afares s timawit; nufataselmadt tesseqdac tanfalit 

s timawit d allal kan deg usissen n temsirin n tugzimt tasnalmudant ideg ara d-yili wawal ɣef 

usentel d yimdyaten yettusqedcen deg temsirin-nni, md: deg temsirt n tirawalt, taselmadt 

testeqsa inelmaden:  

 “ anwa ara aɣ-d-yefken amgired gar tira akked ususru di tmaziɣt ?” 

2.4.1.2.Tarmudt ( aḥric n uheyyi, aḥric n ufares ) 

   Aḥric-a n uheyyi d ufares s timawit: ur yettili ara s waṭas, nettaf-it anagar deg tɣuri n 

yinelmaden i uḍris anda i d-ttebbinen s waṭas uguren yerzan iswiren n tutlayt, d wid n 

tenfalit s timmad-is, ma yella deg temsirin-nniḍen, ad naf kan tiririyin n yinelmaden ɣef 

yisteqsiyen i asen-d-yettunefken.  

    2.4.1.3.Aḥric n usenfali s tlelli 

   Aḥric n tenfalit tilellit: yettili tikkwal kan ɣer  taggara n temsirt; yezmer ad yili deg 

tɣuri d tegzi n uḍris; md: ad d-sugnen taggrayt n uḍris  neɣ deg temsirt n tirawalt; anda ara 

d-fken d acu gzan yinelmaden, maca mačči akk i d-ttaken timuɣliwin-nsen, md: taselmadt 

testeqsa, “anwa aɣ-d-yinin d acu i tfehmem dayini ?” 

Ɣas ssenfalayen, maca mačči s tenfaliyin timeqqranin; anda ara sen-tettunefk tegnit ad 

sqedcen tizemmar-nsen i sɛan deg tutlayt. 

Ɣer taggara, ad d-nini dakken, taselmadt ur tesseqdac ara iḥricen n ufares s timawit 

acku ur txeddem ara tamsirt n tenfalit s timawit, maca tesseqdac-iten deg usissen n 

temsirin-nniḍen anda tettili timawit d allal kan. Ad tt-naf txeddem aḥric amezwaru d 

asmekti n yinelmaden ɣef temsirin yezrin akked usissen n usentel. Deg uḥric wis sin, d 

asegzi n temsirt akked tɣuri n yinelmaden, ma d aḥric aneggaru, tesseqdac-it tselmadt deg 

tegnit n tnezzarirt s talɣa ( asteqsi – tiririt ).     

2.5.Aseqdec n  yiswiren n tutlayt deg yifuras s timawit n yinelmaden 

  Nesseqdec aferdis-a, akken ad nwali ma zemren yinelmaden ad ssqedcen iswiren n 

tutlayt. Dɣa, nerra tiṭ ɣer ukuẓ-a n yiswiren:  

-Aswir n temsislit: tamsislit, tcudd ɣer tussna n yimesla;anda yessefk ad yili ususru yeɣtin n 

yineggura-a, s wakka ad tili tenfalit tettwagzu, iswi iban, izen yewweḍ ɣer umseflid (d 

anelmad neɣ d aselmad ). 

-Aswir n umawal: sumata, d ayen yerzan ismawen d yimyagen ara yettusqedcen deg tegnatin 

yemgaraden. 

-Aswir n tesnamka: terza aseqdec n yinumak n wawalen deg ufares s timawit akken ad 

ttwagzun. Yes-s, asenfali  ad yili s talɣa yeɣtin, ad yili wurar s yinumak n wawalen deg 

yisatalen yemgaraden. 

-Aswir n tseddast: yerza lebni n tefyar yeɣtin, yesɛan azal, aseqdec n tesɣunin deg lebni n 

uḍris d tuqqna gar tseddarin md: maca, ɣer taggara, s wakka, syin akkin,  imir, deg tazwara 

…atg. 

Seg tesleḍt n tfelwit i nga, nessaweḍ ɣer yigemmaḍ-a: 

2.5.1 Deg wayen yerzan aswir n temsislit 

Akken ad nẓer tizemmar n yinelmaden deg uswir n temsislit, nerra lwelha-nneɣ ɣer: 

 -ususru yeɣtin n wawalen . 

-tamsertit gar yisekkilen. 

  Seg tesleḍt n tfelwit  i nga nessaweḍ ɣer yigemmaḍ-a deg wayen yerzan:  

2.5.1.1.Asusru yeɣtin n wawalen  

 Nufa, tuget n yinelmaden sɛan tuccḍiwin deg ususru n wawalen, anect-a yettbin-d s 

waṭas deg tɣuri n yinelmaden s taɣect ɛlayen deg temsirt n tɣuri d tegzi n uḍris acku 

taselmadt ur d-tefki ara tagnit ideg ara sqedcen yinelmaden tanfalit s timawit,d anect-a i aɣ-

yeǧǧan nga tasleḍt i timawit i yellan d allal mačči i tenfalit s timawit, md: deg wadeg ad yini 

unelmad: “ taɣerraft”  → ad d-yini :“taɣaraft”, “tissi”  →  “ tisi”, “ yesserkaden”  → “ 

yesserkaḍen”, “ asegzi ”  →  “ asigez”, “ tillas ”   →   “tilas”.  Tamentil n waya; tekka-d seg 

tselmadt acku ur d-teɣɣar ara aḍris s tɣuri tumrist. 

    2.5.1.2.Tamsertit gar yisekkilen 

Tuget n yinelmaden sɛan uguren deg ususru yeɣtin n yimesla,  md 1: tamsertit gar 

“ad” n wurmir d umatar udmawan “ t ”, deg wadeg ad d-yini unelmad: [attili],yenna-d: 

[adttili]. 

Ma nsenned ɣer yigemmaḍ yezrin, ad naf tuget n yinelmaden, ttafen uguren deg 

wayen yerzan asusru n wawalen  akked temsertit gar n yisekkilen.    

2.5.2.Deg wayen yerzan aswir n umawal 

   Akken ad d-nessukkes tiririt yerzan aferdis-a, nebded ɣef  uferdis-a: 

- aseqdec n umawal yerzan yal tagnit n teywalt. 

Ilmend n tesleḍt n tfelwit i nga, nessukkes-d igemmaḍ-a deg wayen yerzan:  

2.5.2.1.Aseqdec n umawal yerzan yal tagnit n teywalt 

 Nufa tuget n yinelmaden ur sseqdacen ara amawal iwatan yal tagnit n teywalt deg 

tenfaliyin-nsen, acku nufa sseqdacen s waṭas awalen n taɛrabt deg tririyin-nsen ɣef 

yisteqsiyen i d-tefka tselmadt ladɣa deg yismawen n wuṭṭunen; mačči d tussna ur ssinen ara 

maca, d taselmadt ur netterra ara tamawt ɣer tuccḍiwin am ti,  md 1: taselmadt tefka-d 

asteqsi-a: “d acu i yellan aṭas deg umaḍal ?.” 

Anelmad yerra-d: “ d aman, waḥed usebɛin blemya.” 

md2: taselmadt testeqsa; “ ilmend n wacu ara neɛqqel d aḍris asegzay ussnan ? ”  

Anelmad yerra-d: “ acku d imussnawen i d-yeqqaren leḥwayǧ-a maci d lɛibad ” 

md 3: taselmadt tefka-d asteqsi-a: “acḥal di leɛmer-is ? ” 

Anelmad yerra-d: “rebɛa fasel xemsa n yiseggasen ?”  da, awal (leḥwayeǧ, lɛibad, waḥed 

usebɛin blemya,rebɛa fasel xemsa) d awalen n taɛrabt. Ɣas akken inelmaden xeddmen 

uguren icban wi,  maca taselmadt ur tettara ara lwelha-s ɣer-sen; d aya i yesruḥuyen amawal 

n tmaziɣt ɣer yinelmaden. 

Ilmend n tesleḍt i nga i tfelwit nufa, cwiṭ-nni n yinelmaden i yettekkin deg temsirt, 

sɛan uguren deg useqdec n umawal iwatan yal tagnit n teywalt, md: ad ten-naf sseqdacen  

amawal n taɛrabt s waṭas deg tririyin-nsen ɣef yisteqsiyen. 

2.5.3.Deg wayen yerzan aswir n tesnamka 

Iswi-nneɣ seg uferdis-a, ad nẓer tizemmar n yinelmaden deg useqdec n uswir n 

tesnamka. Ɣef waya nebded ɣef sin-a n yiferdisen:  

-afares n tefyar yesɛan anamek. 

 -aseqdec n  ( yimeglawalen, yimegdawalen, tgetnamka akked teynamka).  

Seg tesleḍt n tfelwit i nga nessukkes-d igemmaḍ-a deg wayen yerzan: 

2.5.3.1.Afares n tefyar yesɛan anamek  

   Inelmaden tikkwal ur ssawḍen ara ad d-farsen tifyar yesɛan anamek,  

md 1:  deg temsirt n tjerrumt, anelmad yenna-d; “tafyirt tumyigt tezmer ad tili tesɛa amyag, 

d teɣra”.  

 Ma nmuqqel ɣer tefyirt-a, ad naf ur tesɛi ara anamek acku ur temmid ara tikti i yebɣa 

ad yessaweḍ unelmad daɣen ur teɣti ara acku d tafyirt-a  (d teɣra) i as-yesruḥen anamek-is 

itefyirt i yellan send-is acku awal (tiɣra)ur yesɛi assaɣ d tefyirt tumyigt akked tefyirt 

tarumyigt. 

    2.5.3.2.Aseqdec n ( yimeglawalen, imegdawalen,tagetnamka akked teynamka  

 Nufa, taselmadt ur tesseqdac ara tignatin anda ara yizmir unelmad ad issexdem 

imeglawalen d yimegdawalen,daɣen awalen yeqɛan yiwen n unamek akked yigetnamkanen, 

ur d-tettak ara isteqsiyen ɣef wayen yerzan aya. Anect-a mačči d ugur n unelmad. 

Ilmend n tesleḍt i nga i uferdis yezrin ad d-nini, tuget n yinelmaden,ur zmiren ara ad 

d-farsen tifyar yesɛan anamek, ur sen-tettunefk ara tegnit anda ara sqedcen imeglawalen, 

imegdawalen, awalen iynamkanen akked yigetnamkanen. 

2.5.4.Deg  wayen yerzan aswir n tseddast  

Akken ad d-nessukkes ma sɛan yinelmaden tizemmar deg useqdec n uswir n tseddast, 

nsenned ɣer  ferdis-a: 



Aḥric :2                                                                  Tanfalit s timawit 

 

79 

 

-asuddes n tefyar yeɣtin  deg tseddast akked useqdec n yisuraz d tesɣunin. 

  Seg tesleḍt n tfelwit n tannayt i nga, nessaweḍ ɣer yigemmaḍ-a deg wayen yerzan:  

2.5.4.1.Asuddes n tefyar yeɣtin deg tseddast akked useqdec n yisuraz d tesɣunin 

   Nufa, inelmaden ttfarasen-d tinfaliyin ur nesɛi ara azal deg tseddast; acku xeddmen 

tuccḍiwin deg usismel n yiferdisen n tefyar-nni, deg useqdec n tecraḍ tigejdanin n yisem 

(addad amaruz) md: anelmad yenna-d; “ yettili deg-s arbib ”; da, ad d-yini “ urbib mačči 

arbib ”. 

Ad nefk amedya ara d-yesseknen kra n wuguren-nniḍen; md: anelmad yenna-d; “ tafyirt 

tumyigt, d tafyirt-nni i yellan deg-s amyag wa ad yili ɣer tazwara, niɣ deg tlemmast. Malla d 

tafyirt tarumyigt, d tafyirt ulac deg-s amyag .” 

Tafyirt-a ad naf tesɛa tuccḍa deg tseddast acku, yesseqdec deg-s unelmad allus “tafyirt 

tarumyigt, d tafyirt-nni ”,  isseqdec tasɣunt n tuqqna n taɛrabt  “ wa ”. Rnu ɣer-s iferdisen n 

tefyirt-a ur d-usin ara yal yiwen deg wadeg-sen i t-iwatan. 

Ma nefka-as azal i tefyirt-a ad d-nini ( tafyirt tumyigt, yettili deg-s umyag, ama  ɣer tazwara 

neɣ deg tlemmast. Ma yella d tafyirt tarumyigt, ur yettili ara deg-s umyag.) 

  2.6.Tikli n yinelmaden deg lawan n ufares s timawit  

   Iswi-nneɣ seg uferdis-a, ad nẓer ma ttaken yinelmaden azal i tenfalit s timawit. 

Iwakken ad nessiweḍ ɣer yigemmaḍ-a, nsenned ɣef sin-a n yiferdisen:  

- aseqdec n tenfalit war awal deg yifuras s timawit n yinelmaden: ideg ara yesseqdec 

unelmad  (ifassen, aqerru, allen, timmi, tasusmi, azmummeg, asgunfu, iḍarren ) acku s 

yineggura-a ad yizmir ad yessiweḍ tiktiwin-is i win i yesmuzguten. Anect-a yettbin-d s waṭas 

deg tegnatin n udiwenni, taceqquft n umezgun ...atg . 

 -inelmaden d urmiden. 

 Seg tesleḍt n tfelwit n tannayt, nessaweḍ ad d-naf igemmaḍ-a: 

2.6.1.Aseqdec n tenfalit n war awal deg yifuras n yinelmaden 

 Nekkni nenwa ad neg tasleḍt i tenfalit n war timawit i yettuseqdacen deg yifuras s 

timawit n yinelmaden, maca nufa:  

Inelmaden ur sseqdacen ara iferdisen n tfekkiwin-nsen deg tenfalit s timawit (ifassen, 

allen, aqerru, timmi, imi, tuyat,  iḍarren, asgunfu…) acku ur sen-tettunefk ara tegnit anda 

ara d-farsen s timawit akken ad ten-sqedcen  md: adiwenni. Timental n waya d tugzimt 

yerzan tasekka n uḍris imsegzi deg wacu i yellan.  

2.6.2.Inelmaden d urmiden 

Taselmadt i yettmeslayen ugar n yinelmaden, acku d nettat i d-yessegzayen s waṭas 

timsirin, ma d inelmaden ur sen-tettunefk ara tegnit ad d-ssenfalin ula d nutni s timawit, 

maca ttmeslayen anagar deg lawan n tririt ɣef yisteqsiyen imectaḥ, anda sseqdacen timawit d 

allal kan. 

Rnu ɣer-s tuget n yinelmaden ur ttekkin ara deg temsirin (taɣuri d tegzi n uḍris, tirawalt, 

tajerrumt, taseftit  ) ɣas, tasmilt deg-s 24 n yinelmaden maca, nufa anagar ukuẓ almi d  sḍis 

n yinelmaden i d-yettaken tiririyin ɣef yisteqsiyen i d-tettak tselmadt, wiyiḍ xeddmen kan 

adariz neɣ ad ten-naf sersen-d tasusmi, anect-a yemgarad seg tesmilt ɣer tayeḍ. 

Ɣef  waya ad d-nini; iwakken ad yili unelmad d urmid, yettak azal i wawal n wiyiḍ, yessefk 

ɣef tselmadt ad tsebɣes inelmaden  ad ttekkin akk, deg yal tamsirt, ad d-fken tiririyin-nsen, 

ad d-fken  isteqsiyen ɣef wayen ur gzin ara, ad d-fken agzul n wayen yemmugen deg temsirt, 

s wakka, ara lemden tifakusin n usenfali s timawit. 

Ihi,  igemmaḍ ɣer wacu nessaweḍ, d wi: inelmaden ur ttmeslayen ara ugar n uselmad, 

ur ttilin ara d urmiden ( ur ttekkin ara akk deg temsirin i d-tessissin tselmadt s tririt ɣef 

yisteqsiyen ) acku ulac tagnit anda ara d-farsen md: igrawen, idewenniyen. Ma d ayen yerzan 

aseqdec n tenfalit war timawit ad naf inelmaden ur tt-sseqdacen ara deg teywalt s timawit 

acku tagzemt ideg llan ur tesri ara i waya. 

2.7.Tallalt n uselmad i yinelmaden  

  Akken ad nwali aselmad ma yettallel anelmad deg  teywalt s timawit, nebded ɣef sin-

a n yiferdisen: 

-isseɣtay tuccḍiwin n yinelmaden ɣer taggara n ufares . 

-yessebɣas wid yeccḍen. 

          Tasleḍt n tfelwit i nga , tewwi-aɣ ɣer yigemmaḍ-a: 

2.7.1.Aseɣti n tuccḍiwin n yinelmaden 

Taselmadt ur tesseɣtay ara tuccḍiwin n yinelmaden ɣer taggara n ufares, imi nettaf-itt 

tikkwal tesseɣtay-asen tuccḍiwin-nsen s ugezzum n wawal, tikkwal ur tettak ara i unelmad 

tagnit ad yesseɣti  iman-is neɣ ur asen-tesseɣtay ara akk. 

2.7.2.Asebɣes n wid yeccḍen 

   Nufa taselmadt, ur tessebɣas ara wid yeccḍen acku tettak awal i wiyiḍ war ma 

isemmed-d umezwaru tikti-ines, md: deg temsirt n tjerrumt, taselmadt tefka-d asteqsi-a:  

“anwa ara aɣ-d-yefken tafyirt deg-s ameqqim ? ” 

 Inelmaden rran-d akka:   An 1: “d adfel i,d adfel deg udrar ass-a”  

                            An 2:  “ ass-a , d adfel dinna” 

                         An 3:  “ ass-a , d netta i yellan deg fransa ” 

                      An 4:  “ d Muḥend g fransa ”              

Ma nemmuqqel ɣer tririyin-a , ad naf ccḍent akk , maca taselmadt ur terri ara lwelha-as ɣer-

sent , ur tessebɣes ara yal anelmad ad d-yefk tiririt yeɣtin, anda tesmesxer s tririt n unelmad 

aneggaru; tenna-as tselmadt: “d Muḥend ! Ih, icqa.”  Syin, taselmadt tefka-d tiririt iman-is: “ 

d netta, i d Muḥend .” 

Anect-a;  yesruḥuy-asen tiktiwin-nsen ɣef wayen i bɣan ad d-inin, yeslalay-d ɣer-sen 

takerrust, ttḥulfuyen dakken ur ssinen kra, tiririyin-nsen ur sɛint ara azal. Rnu ɣer-s 

taselmadt ur tessebɣas ara wid ur nettekki ara deg temsirt, d ayen i ten-yettaǧǧan ur seɛɛun 

ara tazmert deg useqdec n tutlayt timawit n tmaziɣt imi, ur  uɣen ara tannumi ssenfalayen s 

timawit.  

 Ihi, ad d-nini, taselmadt ur tettarra lwelha-as ɣer wid yeccḍen, ur ten-tessebɣas akken 

ad ssenfalin neɣ ad d-fken tiririt yeɣtin. 

Taggrayt n uḥric n tenfalit s timawit 

  Ɣer taggara n uḥric-a, ad d-nini dakken tanfalit s timawit ur tettuselmad ara d 

tamsirt, tettili kan d allal n usegzi n temsirin n tugzimt tasnalmudant. Daya, i d-yesslulen 

uguren icudden ɣer uselmed n tenfalit s timawit dɣa nufa: 

1-Uguren icudden ɣer usemres n tenfalit s timawit: anda taselmadt ur txeddem ara tanfalit s 

timawit d tamsirt, maca tesseqdac timawit d allal deg usissen n temsirin-nniḍen n tugzimt 

tasnalmudant. 

2-Uguren yerzan talɣa n tenfalit s timawit: -ur tesseqdac ara s waṭas isteqsiyen imeldiyen. 

-ur txeddem ara iluɣma s timawit ideg ara d-binent tzemmar n teywalt s timawit ɣer 

yinelmaden. 

-ur txeddem ara iskasiyen gar unelmad d unelmad, ma d iskasiyen gar uselmad d unelmad 

ttilin d tanezzarirt s talɣa ( asteqsi – tiririt ) kan. 

3-Uguren yerzan aseqdec n yiḥricen n usissen n temsirt n tenfalit s timawit: -Nufa taselmadt 

ur txeddem ara tamsirt n tenfalit  s timawit, ɣef waya ur tesseqdac ara iḥricen n ufares s 

timawit. 

4-Uguren yerzan aseqdec n yiswiren n tutlayt:  

4-1-Uguren yerzan tamsislit:  -Nufa uguren n temsertit gar yimesla. 

-Tuccḍiwin n ususru n wawalen deg lawan n tɣuri n uḍris. 

4-2-Uguren yerzan amawal: -Aseqdec n wawalen n taɛrabt s waṭas. 

4-3-Uguren n tesnamka: -Nufa tuget n yinelmaden ur zmiren ara ad d-farsen s timawit 

tifyar yesɛan anamek. 

4-4-Uguren n tseddast: -Ugur n useqdec n wddad amaruz. 

-Ugur n useqdec n tesɣunin n tuqqna. 

-Asuddes n tefyar yeɣtin ( asismel n yiferdisen-is akken iwata ). 

5-Uguren icudden ɣer tikli n yinelmaden: -Nufa tuget deg-sen ur ttekkin ara deg temsirt ( 

tiririt ɣef yisteqsiyen ). 

6-Uguren yerzan tallalt n uselmad i yinelmaden: - Taselmadt ur tettarra ara tamawt ɣer 

useɣti n tuccḍiwin n yinelmaden. 

-Ur tessebɣas ara inelmaden akken ad ssenfalin s timawit deg tririyin-nsen, daɣen ur d-

teslalay ara tignatin n teywalt s timawit ideg ara d-seknen yinelmaden tizemmar-nsen deg 

tenfalit s timawit. 

 Ihi, ilmend n yigemmaḍ-a ɣer wacu nessaweḍ, ad d-nini, nessaweḍ ad d-nerr ɣef 

turda-nneɣ tamezwarut: 

1-Zemren ad ilin wuguren deg useqdec n tutlayt deg wayen yerzan iswiren n 

tneggarut-a: tamsislit, tasnamka, taseddast, amawal. 

Mi nekfa tasleḍt n uḥric amezwaru i d-yewwin ɣef tesleḍt n tfelwit n tannayt n tneɣrit 

yerzan  tanfalit s timawit. Tura, ad nɛeddi ɣer tesleḍt n tfelwit n tannayt n tneɣrit yerza tegzi 

s timawit, deg uḥric i d-itteddun. 

Asentel n umahil-nneɣ, d win i icudden  ɣer uselmed n tenfalit s timawit n tutlayt n 

tmaziɣt deg tneɣrit. Seg usentel-a nessukkes-d agnu ɣef wacu ara tezzi tezrawt-nneɣ: “ d 

acu-ten wuguren n uselmed n tenfalit s timawit deg tneɣrit ? ”  

Akken ad d-nerr ɣef ugnu yezrin, nefka-d snat n turdiwin ara yilin d tiririyin send ad 

nruḥ ɣer unnar, turdiwin-a d ti:   

1-Zemren ad ilin wuguren deg useqdec n tutlayt deg wayen yerzan iswiren n 

tneggarut-a: tamsislit, tasnamka, taseddast, amawal. 

2-Zemren ad ilin wuguren deg teywalt s timawit akked tegzi, ma yella aselmad ur 

iqqin ara gar tenfalit s timawit akked tegzi s timawit acku tineggura-a; d snat n tzemmar i 

yellan myekcament, yiwet tesra i tayeḍ, ur nezmir ara ad nebḍu gar-asent . 

Akken ad nessidet turdiwin i d-nefka, neḍfer tarrayt n tannayt n tneɣrit ideg 

nesseqdec snat n tfelwiyin n tannayt; yiwet terza tamsirt n tenfalit s timawit; tin ara d-yerren 

ɣef turda tamezwarut, tayeḍ terza tegzi s timawit; tin ara d-yerren ɣef turda tis snat. 

  Ilmend n tesleḍt n yinefkan i d-newwi seg unnar ( snat-nni n tfelwiyin ), nessaweḍ 

ɣer yigemmaḍ s wacu ara d-nerr ɣef turdiwin-nneɣ:  

 Deg tazwara, nga tasleḍt i tfelwit n tannayt  n temsirt n tenfalit s timawit, nufa deg-s 

ulac  tamsirt n tenfalit s timawit maca tettuseqdec  deg wadeg-is timawit d allal deg usissen 

n temsirin-nniḍen n tugzimt tasnalmudant , d aya i aɣ-yeǧǧan nga tasleḍt i tneggura-a imi 

ulac tamsirt n tenfalit s timawit. S waya, nerra-d ɣef turda-nneɣ tamezwarut. 

 Syin akkin,nga tasleḍt n tfelwit n tannayt n temsirt n tegzi s timawit, anda nufa ulac 

tamsirt n tegzi s timawit imi tettili deg wadeg-is tɣuri d tegzi n uḍris, d anect-a i aɣ-yeǧǧan 

nga tasleḍt i tneggarut-a. 

Ɣef waya, ad d-nini ulac tamsirt n tegzi s timawit, ulac tuqqna gar-as  akked tenfalit s 

timawit acku ulac-itt d tamsirt, d anect-a i d-yeslulen uguren  ɣer yinelmaden deg wayen 

yerzan tegzi akked teywalt s timawit. S waya nerra-d ɣef turda-nneɣ tis snat.   

Iberdan 

  Deg tezrawt-nneɣ, nessaweḍ ad d-nerr ɣef turdiwin-nneɣ, ngmer-d kra n wuguren n 

uselmed n tenfalit s timawit ɣas akken nmuger-d kra n wuguren deg unadi-nneɣ wid i aɣ-

yeǧǧan nbeddel asentel. Seg wuguren-a; tuget n yiselmaden ugin ad neg tannayt n tneɣrit 

ɣer-sen; d aya i aɣ-yeǧǧan nga tannayt ɣer yiwet n tselmadt kan; anda nufa tanfalit s timawit  

ulac-itt d tamsirt, tella  anagar deg tnezzarirt asteqsi – tiririt. Ɣef waya,  nessaram ahat sya 

ɣer sdat, ad ilint tezrawin-nniḍen ara ysemmden amahil-nneɣ; anda ara tili tannayt ɣer waṭas 

n yiselmaden akken ad d-ttwagemren aṭas n yinefkan ɣef wuguren n uselmed n tenfalit s 

timawit. 

Tafelwit n° 1 

Tafelwit n tannayt n tneɣrit n tenfalit s timawit : 

                                           
1 . “ Iswiren n tutlayt ( amawal, taseddast, tasnamka, tamsislit ), d wid s wacu ara nezmer ad 

nessemgired tutlayt ɣef tayeḍ.” 

   Ittewlen + - +/- 

1-Asemres n tenfalit s timawit: 

-d tarmudt. 

- d allal. 

2-Tanfalit s timawit tettili:  

-d asmekti n yinelmaden ɣef temsirt yezrin. 

-d agzul n uḍris yemmugen deg tegzi s timawit. 

-d isteqsiyen imeldiyen. 

-d iluɣma yemgaraden s timawit. 

-d afares n yiḍrisen yecban wid yemmugen deg  tegzi s timawit. 

-d aneskin ɣer taggara n tugzimt tasnalmudant. 

-d iskasiyen gar unelmad d uselmad neɣ gar unelmad d unelmad. 

3-Allalen yettuseqdacen deg tenfalit s timawit: 

-d tiwsatin n yiḍrisen (tamacahut, tullizt ). 

-d tisekkiwin n yiḍrisen yemgaraden (imsegzi, afuklan, aglaman, 

imwelleh, tamedyazt, ullis). 

- d iskasiyen n yal ass. 

4-Leḥḥu n temsirt ilmend n kraḍ n yiḥricen:  

   -aḥric n usissen n usentel send afares s timawit. 

   -tarmudt (aḥric n uheyyi, aḥric n   ufares ). 

    -aḥric n usenfali s tlelli. 

5-Aseqdec n yiswiren n tutlayt 1deg yifuras s timawit n yinelmaden: 

5.1. Deg wayen yerzan tamsislit: 

-asusru yeɣtin n wawalen. 

  -tamsertit gar yisekkilen. 

5.2.Deg wayen yerzan aseqdec n umawal: 

-aseqdec n umawal yerzan yal tagnit n teywalt. 

5.3.Deg wayen yerzan tasnamka: 

  -afares n tefyar yesɛan anamek. 

   -aseqdec n ( yimeglawalen, yimegdawalen, tegnameka akked 

teynamka ).  

5.4.Deg wayen yerzan taseddast: 

   -asuddes n tefyar yeɣtin  deg tseddast akked useqdec n yisuraz d 

tesɣunin. 

6. Tikli n yinelmaden deg lawan n ufares s timawit:  

  -aseqdec n tenfalit war awal deg yifuras s timawit n yinelmaden. 

-inelmaden  d urmiden. 

7.Tallalt n uselmad i yinelmaden: 

-isseɣtay tuccḍiwin n yinelmaden ɣer taggara n ufares. 

-yessebɣas wid yeccḍen. 

Tafelwit n°2  

Tafelwit n tannayt n tneɣrit n tegzi s timawit : 

      Isental + - +/- 

1-Asemres ntegzi s timawit:  

  -ixeddem uselmad tegzi s timawit send tanfalit s timawit. 

2-Allalen yettuseqdacen deg tegzi s timawit: 

  -arraten imsiwlen. 

   -arraten isliẓriyen. 

  -iḍrisen yuran. 

  -iḍrisen i d-yesnulfa uselmad. 

2.1-Tasekka n yisulal: 

   - aḍris aglaman. 

  -aḍris imsegzi. 

  -aḍris n wullis. 

3.Tisekkiwin n usmuzget 2yettuseqdacen deg-s: 

  -tasfelda n usdekwel. 

  -tasfelda tamatut. 

   -tasfelda tufrint. 

   -tasfelda s telqi. 

4. Aheyyi n yinelmaden uqbel asissen n warrat:  

  -deg wayen yerzan asissen n usentel. 

  -deg wayen yerzan iferdisen n tesnilest. 

4.1.Talɣa s wacu i tettili  tallalt n yinelmaden deg tesfelda tamezwarut: 

2 . “ ( Tasfelda n usdekwel, tasfelda tamatut, tasfelda tufrint, tasfelda s telqi ), d iḥricen ara yeḍfer 

uselmad deg usissen n temsirt n tegzi s timawit.” 

 



                                 Tijenṭaḍ 

 

93 

 

   -d isteqsiyen ɣef wacu ara d-rren yinelmaden. 

4.2.Agbur n tallalt-a: 

   -d isteqsiyen yerzan  talɣa n warrat. 

5.Tizemmar iɣer tessawaḍ tegzi s timawit anelmad  deg ufares s 

timawit: 

5.1.Tizemmar n tegzi:  

    -anelmad yegza talɣutin i d-yettak uselmad. 

   -yezmer ad issegzu tiktiwin-is i wiyiḍ. 

5.2.Tizemmar n teywalt s timawit: 

   -anelmad yesseqdac amawal iwatan yal tagnit n teywalt i as-d-

yettunefken. 

    -issen ad yeddem awal. 

    -ur yettaggad ara. 

    -issen ad iwennet. 

   -yesɛa lebɣi ad t-id-yini. 

   -yesseqdac asugen-is deg usenfali s timawit. 

6.Tarrayt n uselmad deg lawan n usissen n temsirt n tegzi s timawit: 

 -yessegzay-d awalen iweɛren. 

 -yessemtawi gar yinelmaden urmiden d wid ur nettekki ara deg 

temsirt. 

7.Tikli n yinelmaden deg temsirt n tegzi s timawit: 

  -inelmaden smuzguten i uselmad-sen mi ara d-yessegzay aḍris. 

